Buidheann-obrach Ghearr-bheatha air
Cothroman Eaconamach is Soisealta don Ghaidhlig

.’1. . |~‘]- "\-\_-_‘ -sl > b‘ '»/}; sl. S B i . -‘ WJ:.lJ, 413.& .




Buidheann-obrach Ghearr-bheatha air
Cothroman Eaconamach is Soisealta don Ghaidhlig

Aithisg do Runaire a’ Chaibineit airson lonmhas is na h-Eaconamaidh

Clar-innse
1 Gearr-chunntas
2 Ro-radh
2.1 A’Bhuidheann-obrach Ghearr-bheatha
2.2 Léirsinn agus Mineachaidhean
2.3 Dubhlain Mu Choinneamh na Gaidhlig
2.4 Priomh Choimhearsnachdan Gaidhlig
2.5 Cothroman
2.6 Ardachadh Maoineachaidh
2.7 Nithean a bheir buaidh air Cothroman Eaconamach is Soisealta
na Gaidhlig
2.8 A’ Sgrudadh Adhartais
3 Molaidhean
3.1 Sluagh agus Bun-structar
3.2 AnRoinn Phoblach agus Planaichean Gaidhlig
3.3 Coimhearsnachdan
3.4 Foghlam
3.5 Priomh Roinnean
4 A’ cur molaidhean na buidhne an gniomh
Leas- Raon-ughdarrais na buidhne bho Runaire a’ Chaibineit airson
phaipeara lonmhas is na h-Eaconamaidh
Leas- lomraidhean
phaipear 2
‘Is ged a dh'fheuch iad ri cur as dhuinn ‘Although they tried to destroy us

Chi mo theaghlach cnoc nan linn
Is ged tha ar canan ledint’ le stri

‘S antirseo bidhibed’

In this land, she will live on’

‘Tir a’ Mhurain’ © Calum & Rory Macdonald ‘Tir a’ Mhurain’ © Calum & Rory Macdonald

Dealbh CoOmhdaich © Cailean MaclllEathain

Cothroman Eaconamach is Soisealta don Ghaidhlig: Aithisg do Runaire a’ Chaibineit airson lonmhas is na h-Eaconamaidh

My children will see the landscape of generations
Although the language has been wounded in its struggle

O 00 00

10
11

13
14

14

15
20
23
27
33

38

39

40

1



1 Gearr-chunntas

Anns @’ Mhart 2022, ghairm RUnaire a’ Chaibineit airson lonmhas is na h-Eaconamaidh Buidheann-
obrach Ghearr-bheatha (a’ bhuidheann) le amas Gaidhlig a neartachadh tro focas air cothroman
eaconamach is an eaconamaidh a neartachadh tro bhith a' deanamh lan-fheum de na cothroman a
th' ann a thaobh na Gaidhlig.

Tha an aithisg seo a’ mineachadh a’ cho-theacsa anns an do dh’obraich a’ bhuidheann, cuid de na
dubhlain mu choinneamh na Gaidhlig is cuideachd na deagh chothroman a th’ ann son toraidhean
soisealta, eaconamach, cultarail, foghlaim is maith.

Tha molaidhean na buidhne, is na raointean sam bu choir an cur an sas, a’ tighinn fo na cinn seo:
= Sluagh is Bun-structar

= An Roinn Phoblach is Planaichean Gaidhlig

= Coimhearsnachdan

* Foghlam

* Priomh Roinnean

'S iad seo na priomh theachdaireachdan ceangailte ris na molaidhean:

e Tha taic don Ghaidhlig mu thrath air measgachadh de thoraidhean a libhrigeadh, ach tha sar
chothroman ann son piseach nas motha bho bhith a’ curionmhas an seilbh airson measgachadh
de dh’iomairtean a chuireas taic ri togail is cleachdadh na Gaidhlig.

e Bu choir coimhearsnachdan air feadh na h-Alba buannachdan fhaighinn bho thaic do sgilean is
gniomhachasan an ama ri teachd.

e Feumaidh na treandaichean deamografach mu choinneamh nan coimhearsnachdan Gaidhlig a
bhith air an aithneachadh is tha feum air éiginneachd a bharrachd ann a bhith a’ toirt cumhachd
do dhaoine gus déanamh cinnteach gun urrainn do na coimhearsnachdan aca soirbheachadh, is
feumar fada a bharrachd aire a thoirt don Ghaidhlig nuair a thathar a’ beachdachadh air mar a
ghabhas sin a dheanamh.

e Fhad’s a bu choir taic a chur ri leasachadh na Gaidhlig ann an aitichean air feadh Alba, feumar
aire shonraichte a thoirt do na feumalachdan aig diofar Phriomh Choimhearsnachdan Gaidhlig.

e Feumar lan-aire a thoirt do dh’fheumalachdan na Gaidhlig thairis a h-uile raon de
phoileasaidhean poblach is bu choir a h-uile inneal poileasaidh, a th’ ann an-drasta is san amri
teachd, a chur gu feum gus taic nas fhearr a thoirt don chanan.

e Bu choir cothrom air foghlam Gaidhlig a bhith steidhichte ann an reachdas comhla ri leudachadh
aig a h-uile ire a chuidicheas, le leasachaidhean, gus déanamh cinnteach gum bi luchd-labhairt
Gaidhlig misneachail ann is gus toraidhean eaconamach a libhrigeadh.

e Buchoir gum bi gniomhan a bharrachd anns na Priomh Roinnean —trath-bhliadhnaichean &
curam soisealta, cultar, dualchas, turasachd, spors, biadh & deoch is an arainneachd nadarrach —
is iad nam priomh raointean adhartais airson cleachdadh soisealta na Gaidhlig is toraidhean
eaconamach.

e Bidh feum air tuilleadh maoineachaidh gus barrachd obrach a bhrosnachadh ach thig toraidhean
soisealta, eaconamach is maith as an ionmhas a theid a chosg.

e Chaneil taic don Ghaidhlig an urra ri Riaghaltas na h-Alba is Bord na Gaidhlig a-mhain is
feumaidh measgachadh de bhuidhnean poblach is Ughdarrasan ionadail pairt nas motha a
ghabhail ann an a bhith a’ gléidheadh cor a’ chanain agus a’ gabhail nan cothroman a gheibhear
leatha son math eaconamach.

e Feumaidh Planaichean Gaidhlig nas ard-amasaiche a bhith ann, a tha ag amas air eadar-
dhealachadh susbainteach a dheanamh don Ghaidhlig is tha feum air doigh nas fhearr a bhith
cinnteach gun teid an libhrigeadh.

Mu dheireadh, tha a’ bhuidheann a’ sireadh doigh gus sgrudadh, gu bliadhnail, a dhéanamh air anire
gu bheil na molaidhean aice air an libhrigeadh.

Tha na leanas na ghearr-chunntas de mholaidhean na buidhne. Faicibh earrann 3 son co-theacsa is
fiosrachadh air na buidhnean a chaidh a mholadh son stivir a thoirt do gach fear is a bhith an sas ann a
bhith gan libhrigeadh. Tha na dathan a’ comharrachadh a’ chlair-ama bhuileachaidh ris a bheilear an
duil is tha seo air a mhineachadh ann an earrann 3.

Ceangailte ri Sluagh is Bun-structar, tha a’ bhuidheann a’ moladh:
g%l Mar eiginneachd, theid deiligeadh ri dubhlain bun-structair — taigheadas, comhdhail is comas-

ceangail didseatach — a lagaicheas ‘an cothrom gus toiseachadh air steidh cho-ionann’ son
amasan NSET.

Beachdaichidh Co-chruinneachadh na Gaidhealtachd is nan Eilean air a’ bhuaidh mhi-
chothromach a b’ urrainn gainnead taigheadais aig pris reusanta toirt air coimhearsnachdan
Gaidhlig, gus deanamh cinnteach gum bi poileasaidhean nas subailte ann is gun teid
taigheadas a thoirt seachad nas luaithe.

Bu choir focas Tionnsgainneachd NSET a bhith air a leudachadh gu Priomh
Choimhearsnachdan Gaidhlig gus taic a thoirt do luchd-tionnsgain Gaidhlig le
brosnachaidhean a bharrachd is taic son ghnothachasan a th’ air ur-thoiseachadh.

Theid coimhead air ‘sgeama cothrom ceart’ saor-thoileach son a bhith a’ reic thaighean, far a
bheilear a’ toirt cuireadh do bhuidhnean iomchaidh obrachadh le buidhnean-reic thaighean
gus an gabh taigheadas a thoirt seachad a-réir feum.

eE®l Theid sgeama a chruthachadh gus taic a chur ri seasmhachd Phriomh Choimhearsnachdan
Gaidhlig tro bhith a’ tabhann ghrantaichean a ni e comasach do dhaoine air tuarastal iosal no
meadhanach sealbh fhaighinn air an dachaighean fhein —an da chuid sealbh fhaighinn air
larach son togail no aite a cheannach is a leasachadh a th’ ann mu thrath gus a chleachdadh
mar an aon aite comhnaidh aca. 'S docha gum b’ urrainnear seo a dheanamh tro bhith a’

3.1.

deanamh feum eadar-dhealaichte de phrograman a tha mu thrath aig na Maoinean
Taigheadais Dhuthchail is Eileanach.

Ann am Priomh Choimhearsnachdan Gaidhlig, bu choir uachdarain mineachadh is sealltainn
mar a tha iad a’ cur taic ris @’ chanan anns na h-aithrisean aca air Coraichean is Dleastanasan
Fearainn, agus iad gu h-araid a’ toirt fianais air iomairtean is taic do phroiseactan a tha a’
libhrigeadh thoraidhean soisealta is eaconamach don Ghaidhlig.

Bu choir gum bi gu leor thaighean rim faighinn aig pris reusanta. Combhla ri seo bidh ro-
innleachd shoilleir ann a ni cinnteach gu bheil sluagh air a ghleidheadh agus gu bheil slatan-
tomhais ann son taighean a thoirt seachad, ‘s e na amas cleachdadh na Gaidhlig a
bhrosnachadh is cothroman air a’ chanan a chruthachadh ann an coimhearsnachdan le
aireamh nach beag de luchd-labhairt, is @’ mhor-chuid dhiubh sin sna Priomh
Choimhearsnachdan Gaidhlig.

Le bhith ag aithneachadh neartan cultarail brigheil na sgire, Gaidhlig nam measg, bu choir do
Chompairteachas Eaconamach Sgireil na Gaidhealtachd is nan Eilean plana soiseo-
eaconamach sonraichte a dhealbh a tha steidhichte air a bhith a’ toirt taic do is fas air aireamh
luchd-labhairt na Gaidhlig.

Theid beachdachadh air ‘sgirean eaconamach Gaidhlig’, a’ tabhann lasachadh chisean a bhios
a’ gabhail a-steach (ach chan iad seo a-mhain) lasachadh na cise luach-leasaichte (VAT) is

reataichean do ghnothachasan a tha an sas ann an gniomhan ceangailte ri Gaidhlig no a
sheallas buaidh Ghaidhlig bhrigheil. B’ urrainn iad seo a bhith ceangailte ris a’ Ghaidhealtachd
oifigeil a thathar am beachd stéidheachadh no pairt sam bith de dh’Alba le gnothachas
freagarrach.

el An toiseach, bu choir beachdachadh air na h-Eileanan Siar is an t-Eilean Sgitheanach airson
doigh-obrach le arainn thionnsgalach a’ gabhail a-steach Sabhal Mor Ostaig, UHI a Tuath, an
lar is Innse Gall, is na gniomhachasan cruthachail am measg feadhainn eile. B’ urrainn ceannas
a bhith aig leithid a dh’arainn ann a bhith a’ sireadh fhuasglaidhean a thaobh mhion-chananan
a dheigheadh a sgaoileadh air feadh an t-saoghail is a chur an sas ann an aitichean eile gus
barrachd co-obrachaidh a bhrosnachadh.

ekl Ann am Priomh Choimhearsnachdan Gaidhlig, bu choir cUisean a thaobh taigheadais is so-
mhaoinean fo shealbh na coimhearsnachd a th’ air an adhbhrachadh la bas gun tiomnadh a
bhith air an toirt am follais is bu choir iomairtean leithid comhairle coir-sheilbh Choimisean na
Croitearachd a bhith air a sgaoileadh gu fad is farsaing.

elE® Pl Bu choir beachdachadh a bheil buidheann-ghniomha a dhith son tuilleadh measaidh a
dheanambh air a h-uile taobh de phoileasaidhean poblach is a’ bhuaidh a th’ aca air Priomh
Choimhearsnachdan Gaidhlig —air an aon sheorsa stéidhe ri Coimisean nan
Coimhearsnachdan Cuimris a chaidh a stéidheachadh o chionn greis.

Ceangailte ris An Roinn Phoblaich is Planaichean Gaidhlig, tha a’ bhuidheann a’ moladh:

eWRN Far a bheil dleastanas aig buidheann Plana Gaidhlig ullachadh is raon-Ughdarrais aca anns a
bheil cothrom son fas eaconamach, feumaidh iad beachdachadh air ro-innleachd son Gaidhlig
mar storas is sin a chur an céill san obair aca a thuilleadh air an toraidhean corporra.
Gun teid siostam nam planaichean Gaidhlig a sgrudadh gus a bhith cinnteach gun teid
geallaidhean nas laidire a libhrigeadh, siostam anns am bi taic do phlanaichean ullaichte gu
saor-thoileach, as aonais iarrtas bho Bhord na Gaidhlig, a dh’fhaodadh deagh bhuaidh a thoirt
air coimhearsnachdan is cuideachadh le libhrigeadh mholaidhean nam planaichean reachdail.

elPdel Gun teid an Stivireadh Reachdail air Planaichean Gaidhlig a sgrudadh le suil air planaichean
nas ard-amasaiche agus a bhith a’ neartachadh sgrudadh is libhrigeadh nam planaichean.

e Gum bu choir reachdas a bhith air a neartachadh gus a bhith cinnteach gun teid planaichean a
libhrigeadh is gun teid beachdachadh air an fheum son Coimiseanair na Gaidhlig aig am biodh
cumhachd sgrudadh a dhéanamh air mar a tha buidhnean poblach a’ cumail ri ullachaidhean
an reachdais.

iy Gum bu choir gum feum iomairtean ann am priomh roinnean, a tha a’ faighinn airgead

poblach, sealltainn gu bheil iad mothachail air a’ Ghaidhlig ann am bathar/seirbheisean,

agus/no margaideachd, no feumaidh iad mineachadh carson a tha iad ga fagail as.

Gum bu choir urachadh a dhéanamh air Ar Storas Gaidhlig gus am faighear an dealbh as Uire

de dh’fhas eaconamach ceangailte ri Gaidhlig bho chaidh a’ chiad sgrudadh fhoillseachadh

ann an 2014.

Ceangailte ri Coimhearsnachdan, tha a’ bhuidheann a’ moladh:
el 8 Gum bu choir lionra de dh’Oifigearan Gaidhlig a gheibhear taic cheart a chumail suas thairis

air uine mhaireannach gus an urrainn dhaibh measgachadh de dh’'iomairtean soisealta
Gaidhlig a bhrosnachadh ann am Priomh Choimhearsnachdan Gaidhlig is aitichean eile. B’
urrainn measgachadh de dhoighean riaghlaidh a bhith an sas, ach bu choir cothroman
ionnsachaidh a bhith an lUib nan dreuchdan.

Gum bu choir seirbheisean curaim-chloinne freagarrach a bhith rim faighinn ann am Priomh
Choimhearsnachdan Gaidhlig, le treanadh iomchaidh tro mheadhan na Gaidhlig do chinn-

croileagain, tro phreantasachdan bun-ire is doighean eile, ann an doéighean-obrach bogaidh

gus a bhith cinnteach gu bheil uimhir a pharantan ’s a tha ag iarraidh saor a bhith ag obair.
Cuideachd, dh’fhaodadh na seirbheisean sin a bhith mar shlighe a-steach do dh’fhoghlam
tro mheadhan na Gaidhlig.

Gum bu choir dreuchdan na roinne poblaiche ann am Priomh Choimhearsnachdan Gaidhlig,
cho fad ‘s as urrainnear, a bhith air an aithneachadh mar fheadhainn anns a bheil Gaidhlig
riatanach, gu h-araid iadsan a tha ann am priomh roinnean a tha a’ tabhann nan cothroman
as motha a thaobh bhuannachdan soisealta is eaconamach don Ghaidhlig. Bu choir gun téid
Gaidhlig a chomharrachadh mar rud riatanach ann an dreuchd phoblach eileanach sam bith
atha ga choileanadh aig astar.

Gum bu choir treanadh tionnsgainneach is mothachadh de ghnothaichean buntainneach
ann am planadh canain a bhith air an tabhann do bhuidhnean Gaidhlig is buidhnean na
treas-roinne leithid urrasan coimhearsnachd is dualchais, a thuilleadh air lionra nan
Oifigearan Leasachaidh Gaidhlig, gus a bhith cinnteach gu bheil taic nas fhearr is comas nas
freagarraiche aca airson cothroman eaconamach is soisealta a thoirt gu buil aig ire na
coimhearsnachd.

Tha cothroman son bhuannachdan eaconamach cudromach san Roinn Churaim Shoisealta
is Slainte — a thuilleadh air buannachdan canain is maith. Mar sin bu choir gun teid
cothroman a leasachadh anns an roinn son treanadh agus libhrigeadh sheirbheisean tro
mheadhan na Gaidhlig — gu h-araid ann an coimhearsnachdan eileanach is duthchail. B
urrainn seo toiseachadh ann an sgoiltean tro leudachadh ann am Preantasachdan Bun-ire
tron Ghaidhlig, a tha mu thrath rim faighinn ann an cram-chloinne is sna meadhanan ann
an aireamh bheag de sgoiltean.

Bu choir gu bheil taic ann do choimhearsnachdan a bhith a’ cruthachadh no a’ gabhail sealbh
air goireasan far am faighear laraichean anns an nochdadh gniomhan eaconamach is a
chruthaicheadh barrachd chothroman gus Gaidhlig a chleachdadh gu soisealta —no gum
faighear cothrom air laraichean a tha mu thrath ann, leithid sgoiltean sa choimhearsnachd.

Chun na h-ire as motha as urrainnear ann am proiseas nan dreuchdan poblach, bu choir
doigh a bhith ann son trusadh taiceil a dhéanamh airson luchd-comhnaidh Gaidhlig, ionadail
air buird bhuidhnean poblach is comataidhean eile a tha an sas ann an gniomhan a bheir
buaidh air Priomh Choimhearsnachdan Gaidhlig.

Gum bu choir beachdachadh air a’ chomas a bharrachd a dh’fhaodadh a bhith aig Oifigearan
Tuineachaidh —a bhios a’ toirt taic do dhaoine gus gluasad gu, is bhith a’ fuireach ann an,
coimhearsnachdan eileanach — cudromachd a’ chanain ann am Priomh Choimhearsnachdan
Gaidhlig a chur am follais, a thuilleadh air a bhith ag ath-thuineachadh dhaoine aig irean
eadar-dhealaichte fhad ’s a tha iad a’ gluasad.

Ann an stitireadh Riaghaltas na h-Alba mu mholaidhean son Planaichean Aite lonadail a
steéidheachadh, bu choir Sgirean Canain Sonraichte a chomharrachadh far am feum eadar-
theachd poileasaidh ‘s mathaid taic is neart a chur ris a’ Ghaidhlig. Bhiodh leasachadh is
neartachadh comas-gniomh is compairteachadh coimhearsnachd na phriomh amas an seo.

Leis an fheum laghail son Measaidhean Buaidh nan Coimhearsnachdan Eileanach, bu choir
deanamh cinnteach gun téid beachdachadh ceart a dhéanamh air buaidhean canain is bu
choir stitireadh deagh-chleachdaidh a bhith ri fhaighinn son cho-chomhairleachaidhean
coimhearsnachd gus an teid an cur an sas ann an doigh a tha mothachail de
dh’fheumalachdan na Gaidhlig ann an co-theacsa Phlanaichean Aite lonadail.

Ceangailte ri Foghlam, tha a’ bhuidheann a’ moladh:

3.4.1

Gus buannachdan eaconamach is foghlaim a lan-bhuileachadh feumar, mar eiginneachd, ro-
innleachd a dhealbh a thoisicheas a’ cur as don neo-ionannachd ann am foghlam Gaidhlig
aig ire ard-sgoile, a tha na bhacadh air togail canain agus misneachd gus an canan a

chleachdadh, leis an amas deanamh cinnteach gu bheil measgachadh farsaing de
chuspairean ri fhaighinn tro mheadhan na Gaidhlig gu ire teisteanais.

Mar eiginneachd, gun teid iomairt Ur a thoiseachadh gus tidsearan Ura a thaladh is aig an
aon am a bhith gu gniomhach a’ feuchainn ri toirt air tidsearan a tha uidheamaichte gus
teagasg ann an Gaidhlig, ach nach eil an-drasta a’ déanamh sin, a thighinn a dh’obair ann
am foghlam Gaidhlig. Dh’fhaodadh gum biodh gach iomairt a tha seo feumach air
brosnachaidhean maoineachaidh, iomairtean taice is togail misneachd gus cur ri
tarraingeachd teagasg na Gaidhlig.

Chun na h-ire as motha as urrainn, gum bu choir foghlam thidsearan a bhith air a libhrigeadh
tro mheadhan na Gaidhlig le oidhirpean Ura com-pairteach gus déanamh cinnteach gu bheil
foghlam Gaidhlig (i) air a bhrosnachadh bhon mheadhan agus (ii) air a dheanamh cho
ruigsinneach ‘s a ghabhas, a’ gabhail a-steach a bhith a’ cleachdadh ionnsachadh aig astar,
cho fad ’s nach eil sin a’ lagachadh togail nan sgilean canain Gaidhlig a tha a dhith gus a
bhith ag ullachadh thidsearan soirbheachail.

Gum bu choir taic fhreagarrach, chunbhalach a chur air doigh do luchd-cleachdaidh nan
trath-bhliadhnaichean is tidsearan Gaidhlig gus piseach a thoirt air cUisean is gleidheadh
luchd-obrach, a’ gabhail a-steach doighean bogaidh, ionnsachadh leantainneach fad-
dreuchd ann an sgilean canain is a bhith a’ solaradh farsaingeachd nas motha de ghoireasan
fior mhath gus cur as don fheum a th’ aig tidsearan a bhith a’ cruthachadh uimhir de na
stuthan teagaisg aca fhein.

Gun cum measgachadh iomairtean orra a bhith a’ faighinn taic gus ionnsachadh Gaidhlig am
measg inbhich a chur air doigh ann an coimhearsnachdan, sna meadhanan, air-loidhne agus
ann an ionadan foghlaim adhartach agus ard-ire.

Gum bu choir foghlam Gaidhlig a thoirt air adhart aig a h-uile ire, le cothrom air a
leasachadh tro chomhdhail is teicnedlas, far a bheil sin freagarrach, is le aithne air na
buannachdan eaconamach, is cuideachd foghlaim, a nochdas bho leasachadh agus
leudachadh solair. Gu h-araid, bu choir beachdachadh air mar a b’ urrainn coir laghail air
foghlam Gaidhlig a stéidheachadh mar dhoigh a bhith cinnteach gun teid solar a leudachadh
is cothroman air a leasachadh.

Gus toiseachadh air leasachadh a thoirt air na thathar a’ tairgse son foghlam Gaidhlig aig ire
ard-sgoile, bu choir Ughdarrasan ionadail co-chomhairleachadh a dhéanamh air na
cothroman a th’ ann ard-sgoiltean sonraichte a chomharrachadh mar sgoiltean Gaidhlig a b’
urrainn dearbhadh, tro sgrudadh bliadhnail, gu bheil amasan soilleir aca son solar Gaidhlig a
leasachadh aig ire ard-sgoile, fiu ‘s ma tha dubhlain ann san uine ghoirid.

Gum bu choir measgachadh de Phreantasachdan Bun-ire tro mheadhan na Gaidhlig a bhith
ri fhaighinn ann an AS5-6 do sgoilearan a tha airson dreuchdan a thoirt a-mach anns na
trath-bhliadhnaichean is curam-soisealta, sna gniomhachasan cruthachail, cultar, dualchas,
turasachd, spors, biadh & deoch is an arainneachd nadarrach far am biodh cleachdadh na
Gaidhlig na bhuannachd no far am bite a’ brosnachadh adhartachadh a’ chanain.

Gum bi teagasg na Gaidhlig do luchd-ionnsachaidh riatanach son a h-uile sgoilear AS1-3 ann
an ard-sgoiltean anns na h-Eileanan Siar, san Eilean Sgitheanach is Loch Aillse, Loch Abar,
Tiriodh is Ile agus gum bi cothrom ann dhaibhsan a tha airson teisteanas fhaighinn ann an
AS4-6. B’ urrainn seo a bhith air a chur an gniomh cuideachd ann an aitichean eile far a bheil
sgoilearan FTMG a’ dol a-steach a dh’ard-sgoiltean, mar eisimpleir Inbhir Nis, Glaschu agus
DuUn Eideann.

Gum bu choir sgrudadh is Urachadh a dhéanambh air an Stivireadh Reachdail airson Foghlam
Gaidhlig is an inbhe aige a bhith air a chur air adhart gu farsaing ann am foghlam na h-Alba
le measgachadh de mhodhan-obrach gan cur an sas, tro phoileasaidh, aithrisean bliadhnail

is luchd-sgrudaidh sgoiltean, gus a bhith cinnteach gu bheil tghdarrasan ionadail is luchd-
poileasaidh foghlaim a’ cumail gu dlUth ris na prionnsapalan aige.

eWAREN Gun teid curraicealam Gaidhlig a leasachadh nach eil direach na eadar-theangachadh den

churraicealam Bheurla. An IUib seo bidh leantainneachd ann an togail canain, ionnsachadh
mu eachdraidh na h-Alba, beartas cultar na Gaidhlig is doighean-smaoineachaidh sonraichte
ceangailte ris a’ Ghaidhlig, mar an daimh is dleastanas a thaobh na h-arainneachd a tha an
lUib duthchas. Dh'fhaodadh gu bheil e comasach ceangal a dhéanamh eadar seo is 3.5.5.

Ceangailte ri Priomh Roinnean, tha a’ bhuidheann a’ moladh:

3.5.1

3.5.6

Fhad ‘s a tha sinn ag aithneachadh comas a’ Phrograim Aiteachan Com-pairteach aig Alba
Chruthachail, bu choir gun teid Ro-innleachd Ealain Ghaidhlig naiseanta ullachadh a tha &’
mineachadh dhoighean son a bhith a’ toirt taicis a’ cur ris na cothroman eaconamach a th’
ann dhaibhsan a tha ag obair anns na gniomhachasan ealain is sgrin far an i Gaidhlig am
meadhan libhrigidh no far a bheil i ceangailte ris an obair a thathar a’ déanamh san t-seorsa
ealain aca.

Mar aithne air cho cudromach ’s a tha craoladh is na meadhanan didseatach gu h-
eaconamach, soisealta is a thaobh foghlaim, bu choir maoineachadh a bharrachd a bhith ri
fhaighinn son MG ALBA, is eile, gus a dhéanamh comasach do dhaoine measgachadh de
phrograman ura a leasachadh, le barrachd dhiubh air an deanamh ann am Priomh
Choimhearsnachdan Gaidhlig, son an craoladh air telebhisean, radio agus air seirbheisean
didseatach le poileasaidh canain laidir a thogas cleachdadh na Gaidhlig is le fo-thiotalan mar
roghainn.

Gum bu choir leantainn leis a’ chompairteachas a stéidhich VisitScotland gus taic a thoirt do
thurasachd Ghaidhlig le farsaingeachd mhor de bhuidhnean ag obair gus piseach a thoirt air
na cothroman a th’ ann do luchd-tadhail eolas a chur air a’ Ghaidhlig.

Gum bu choir measgachadh de chothroman treanaidh gniomhachais a chruthachadh son
daoine ullachadh a dhol a dh’obair ‘s na meadhanan, chun na h-ire as motha as urrainnear
tro mheadhan na Gaidhlig, gus barrachd chothroman fastaidh a chruthachadh, cur i
cleachdadh na Gaidhlig is gus sgilean ionnsachadh do dhaoine a theid a chur an sas ann an
iomadh dreuchd.

A’ leantainn air na chaidh iarraidh san aithisg Ecosystem Services and Gaelic a dh'thoillsich
NadarAlba ann an 2021, gun teid rannsachadh a bharrachd a dhéanamh air an aite aig canan
is cultar na Gaidhlig, is an ceangal aca ri tir na Gaidhealtachd, ann a bhith a’ brosnachadh
fein-urram, slainte is math dhaoine le suil air piseach a thoirt air eolas, cothroman is a bhith
a’ cruthachadh chothroman soisealta is eaconamach a bhuineas ris an arainneachd
nadarrach.

A thuilleadh air na molaidhean sonraichte ann an 3.5.1-3.5.5, gum bu choir cothroman
eaconamach a bhith air an neartachadh tro bhith ag ardachadh na taice a th” ann do
bhuidhnean is companaidhean Gaidhlig is Gaidheil fa leth a tha ag obair thairis na priomh
roinnean gu léir gus solar a leudachadh, barrachd dhaoine fhastadh is coimhearsnachdan a
neartachadh buileach.

2 Ro-Radh

2.2 A’Bhuidheann-obrach Ghearr-bheatha

Anns a’ Mhart 2022 ghairm Runaire a’ Chaibineit airson lonmhas agus na h-Eaconamaidh Buidheann-
obrach Ghearr-bheatha (a’ bhuidheann) leis an amas Gaidhlig a neartachadh tro bhith a’ cur focas air
cothroman eaconamach is an eaconamaidh a neartachadh tro bhith a' deanamh lan-fheum de na
cothroman a th' ann a thaobh na Gaidhlig. Chaidh faighneachd don bhuidhinn a dhol an sas san obair
seo le neartachadh choimhearsnachdan Gaidhlig mar phriomh amas. Chaidh iarraidh oirre
beachdachadh air molaidhean is far am bu choir iad sin a chur an sas. Tha an raon-ughdarrais slan ri
lorg ann an Leas-phaipear 1.

Mar bhuill na buidhne bha Agnes Rennie, Art MacCarmaig, an Combhairliche Calum Rothach, Faye
NicLeoid, lain MacRuairidh, Iseabail Nic an t-Sagairt is Joanna Peteranna. Cha robh e comasach dha
lain MacRuairidh a bhith a’ frithealadh choinneamhan na buidhne. B’ i Iseabail Nic an t-Sagairt
cathraiche na buidhne chun 30 Lunastal 2022 nuair a dh’fhag i a’ bhuidheann s i air toiseachadh ann
an dreuchd ghniomha ur. Bha Art MacCarmaig na chathraiche den bhuidhinn as deidh a’ chinn-la ud.

Bu mhiann leis a’ bhuidhinn taing a thoirt do dh’Iseabail airson an luach is spionnadh cudromach a
thug i don bhuidhinn aig toiseach a’ phroiseis. Taing, cuideachd, do gach neach a chuirris is do cho-
obraichean ann an Riaghaltas na h-Alba a thug taic don bhuidhinn.

Ged a bha an duil gun coinnicheadh a’ bhuidheann 6 tursan, bha meud na h-obrach a’ ciallachadh gun
robh sgrudadh is clar-ama nas fhaide a dhith. Choinnich a’ bhuidheann 18 tursan.

A thuilleadh air edlas is fiosrachadh sonraichte nam ball, bheachdaich a’ bhuidheann air puingean
sgriobhte is labhairteach bho Bhord na Gaidhlig, lomairt na Gaidhealtachd & nan Eilean (IGE),
oifigearan Riaghaltas na Cuimrigh is cuideachd daoine fa leth is buidhnean eile. Bha a’ bhuidheann
cuideachd mothachail air a’ mheasgachadh de bheachdan a tha an IUib an deasbaid mun fheum a th’
ann son taic nas fhearr don Ghaidhlig, is cuideachd na h-innealan a th” ann an-drasta gus taic a chur ri
sin. Tha sinn taingeil dhaibhsan uile a chuir ris an obair againn is co-obraichean ann an Riaghaltas na
h-Alba son comhairle tron phroiseas air fad.

2.2 Leirsinn agus Mineachaidhean

Tha a’ bhuidheann an duil gu bheil deagh thuigse aig daoine air luach chultarail na Gaidhlig. Tha e na
bhuannachd do dh’Alba measgachadh de chultaran a bhith aice is am measgachadh seo a’ fas. Ach
tha a’ bhuidheann den bheachd, leis gu bheil Gaidhlig na pairt shonraichte de dhualchas na duthcha,
gum bu choir taic a chur ri gach oidhirp airson deanamh cinnteach gun cum daoine orra ag
ionnsachadh is a’ cleachdadh na Gaidhlig.

Tha an Ro-innleachd Naiseanta son Cruth-atharrachadh Eaconamach airson cumhachd a thoirt do
choimhearsnachdan duthchail air feadh Alba isi a’ mineachadh amas Riaghaltas na h-Alba gum bi
aon de na h-eaconamaidhean as soirbheachaile is fasmhoire san t-saoghal againn, far am bi cinnt ann
gum faigh Alba gu leir buannachd bho na th’ air a chosg air sgilean is gniomhachasan airson an ama ri
teachd.

Tha a’ bhuidheann a’ cur failte air mar a tha an ro-innleachd a’ cur cuideam air a bhith a’ cur ri beartas
choimhearsnachdan mar dhoigh déiligeadh ri dubhlain eaconamach fad-Uineach is cruth-
atharrachadh a thoirt air eaconamaidhean ionadail is sgireil na h-Alba. An [Uib seo thathar an duil
gum faicear an roinn phoblach ag obair leis na roinnean priobhaideach is coimhearsnachd agus leis

an treas roinn, gus déanamh cinnteach gu bheil barrachd beartais air a chruthachadh is air a chumail
ann an coimhearsnachdan is aitichean ionadail.

Bu choir priomhachas a thoirt do mhiannan nan daoine ann a bhith a’ togail choimhearsnachdan
soirbheachail far an urrainn Gaidhlig a bhith air a cleachdadh. Dh’fhaodadh cothroman gus buaidh a
thoirt air an eaconamaidh ionadail, agus barrachd bhuannachdan bhon bheartas a tha air a
chruthachadh le taic bhon choimhearsnachd, a bhith nan adhbharan brosnachaidh nach beag do
choimhearsnachdan gus gniomhan a dheanamh.

Chan urrainn sgaradh a dhéanamh eadar gniomhan eaconamach is cultarail. Tha tachartasan
cultarail @’ cur gu mor ri eaconamaidh na h-Alba agus ri daimh shoisealta choimhearsnachdan is
cothroman cleachdaidh na Gaidhlig. Tha an canan gu sonraichte tarraingeach do dhaoine a tha
tadhal air Alba is cuideachd a’ cur ris an eaconamaidh. A thaobh planadh canain, tha buaidh aig inbhe
na Gaidhlig air " mhiann a th’ aig daoine gus Gaidhlig a chleachdadh. Gu tric s urrainn cothroman
eaconamach is cur-seachadan soisealta misneachd a thoirt do dhaoine sgilean Gaidhlig a thogail no
barrachd feum a dhéanamh dhiubh.

Ann a bhith ag ullachadh na h-aithisg seo, leis an fhocas aige air cothroman eaconamach is

neartachadh na h-eaconamaidh, b’ e an léirsinn air na dh’aontaich a’ bhuidheann gun teid:

e Gaidhlig a chleachdadh barrachd gus buannachdan eaconamach a chruthachadh

e Ardachadh fhaicinn ann an aireamh luchd-labhairt na Gaidhlig

e Ardachadh fhaicinn anns na suidheachaidhean soisealta far a bheil cothrom ann Gaidhlig a
chleachdadh

2.3  Dubhlain Mu Choinneamh na Gaidhlig

Chaidh a’ bhuidheann seo a ghairm aig am far an robh measgachadh de dhubhlain mu choinneamh
na Gaidhlig, nan coimhearsnachdan duthchail is na h-eaconamaidh. Tha iad seo uile ceangailte is,
ged nach eil iad Ur, tha moran deasbaid air a bhith ann ‘s na bliadhnaichean mu dheireadh mu mar a
dh’fheumas coimhearsnachdan Gaidhlig a bhith air an neartachadh. Bha a’ bhuidheann mothachail
air na clisean seo ‘s iad ag ullachadh am molaidhean.

Fiu ‘s ann an sgirean far a bheil an sluagh air fad air fas, theid a dhearbhadh le tomhasan sluaigh gu
bheil an aireamh de dhaoine 6ga air crionadh. Tha an duilgheadas fiU ‘s nas miosa ann an aitichean
far a bheil an sluagh fhathast a’ dol sios, le droch bhuaidh air aireamhan sgoilearan. Bidh seo an vair
sin a’ toirt buaidh air an aireimh de sgoilearan ann am foghlam Gaidhlig, mar eisimpleir, ris a bheil
sinn gu ire an urra son obraichean Gaidhlig a lionadh san am ri teachd. Mar sin, tha vallach gu leor an
|Uib a bhith a’ gléidheadh aireamhan de luchd-labhairt na Gaidhlig mus teid beachdachadh air
doighean far an teid na h-aireamhan ud a thogail.

Tha taic don Ghaidhlig air fas anns na beagan bhliadhnaichean mu dheireadh, mar a chithear tron
aireimh de theaghlaichean a tha a’ cur an cuid chloinne gu foghlam Gaidhlig, na h-aireamhan a tha a’
dol gu tachartasan ealain Gaidhlig, aireamhan luchd-amhairc BBC ALBA, luchd-eisteachd BBC Radio
nan Gaidheal is feadhainn a tha a’ cleachdadh Gaidhlig air meadhanan didseatach is, gu h-araid, na h-
aireamhan fior mhor an sas ann an ionnsachadh inbhich tro Duolingo is SpeakGaelic.

A dh’aindeoin seo, tha gu leor fhathast a’ cur sios air a’ Ghaidhlig, mar as trice nuair a theid

maoineachadh a bhuileachadh airiomairtean sonraichte. Tha cunnart ann gum faodadh an droch
fhaireachdainn seo buaidh a thoirt air an taic leantainnich a bheir luchd-poilitigs don Ghaidhlig. A reir

coltais chan eil sin dualtach tachairt aig an am seo, ach feumar cur an aghaidh mi-run don Ghaidhlig
aig a h-uile cothrom.

Ged a bhiodh e coltach nach eil Gaidheil — luchd-labhairt na Gaidhlig — gu sonraichte air an dion fo
Achd na Co-ionannachd 2010, thuirt am Morair Bracadal anns an Independent Review of Hate Crime
Legislation in Scotland: “there is a fairly strong argument that Gaelic speaking Gaels belong to an
‘ethnic group’ within the meaning of the current race aggravation.” Ann an cuis far an robh mi-run an
aghaidh luchd-labhairt na Gaidhlig a’ cunntadh mar choire eucorach, cho-dhtn e gum b’ urrainn
beachdachadh air casaidean fon reachdas a th’ ann an-drasta. Tha a’ bhuidheann a’ creidsinn gur e
cuis cheartais a th’ ann focas a chur air feumalachdan luchd-labhairt na Gaidhlig, mar mhion-shluagh,
a tha eadar-dhealaichte bho fheumalachdan dhaoine nach eil a’ bruidhinn a’ chanain.

Leis an vallach a th’ air buidhnean poblach planaichean Gaidhlig ullachadh, tha iad fo dhleastanas
reachdail taic a thoirt don Ghaidhlig. Gu ire tha obair na h-uimhir bhuidhnean a tha an sas ann a bhith
a’ cur taic ri Gaidhlig a’ toirt dhaibh an t-in-ghabhaltas is iomadachd a tha buidhnean poblach &'
sireadh.

A reir nam puingean gu h-ard, tha a’ bhuidheann an duil nach eil ceist ann gun urrainn feumalachdan
luchd-cleachdaidh na Gaidhlig a bhith air an aithneachadh ann an co-theacsa co-ionannachd,
iomadachd is in-ghabhaltas.

Chaidh a’ bhuidheann a stéidheachadh fhad ‘s a bha an co-chomhairleachadh air a’ Phlana Ghaidhlig
Naiseanta 2023-2028 a’ dol is chaidh beachdachadh air na molaidhean an IUib sin gus co-
dhunaidhean a ruighinn. Tha Riaghaltas na h-Alba fhéin air crioch a chur bhon vair sin air co-
chomhairleachadh mu a chuid mholaidhean son taic a thoirt do Ghaidhlig is Albais san am ri teachd.
Tha seo a’ leantainn air na geallaidhean a nochd ann am manifesto an SNP ro thaghadh Parlamaid na
h-Alba ann an 2021.

Tha a’ bhuidheann a’ creidsinn gu bheil cothroman an luib Planaichean Gaidhlig na roinne poblaiche
nach deach a ghabhail fhathast son taic a chur ri coimhearsnachdan Gaidhlig, a thuilleadh air Plana
Naiseanta nan Eilean is Aonta nan Eilean a chaidh fhoillseachadh o chionn ghoirid. Air a chur an ceill
anns na co-dhunaidhean tha beachd na buidhne gu bheil oidhirp a dhith a dh’ionnsaigh Phlanaichean
Gaidhlig nas brigheil anns am faighear geallaidhean nas soilleire is nas ard-amasaiche comhla ri
doighean a bhith cinnteach gun teid an libhrigeadh, a’ gabhail a-steach taic-airgid a bharrachd.

Cha eil teagambh aig a’ bhuidhinn gu bheil Gaidhlig fhathast ann an suidheachadh fior chugallach. Tha
cruaidh fheum, am measg nam buidhnean as urrainn atharrachaidhean taiceil a thoirt gu buil, gun
téid eiginn an t-suidheachaidh aithneachadh gus a bhith cinnteach gun teid cor a’ chanain a
ghléidheadh san am ri teachd.

2.4  Priomh Choimhearsnachdan Gaidhlig

Bha e na phriomh amas don bhuidhinn gniomhan a mholadh a neartaicheadh coimhearsnachdan
Gaidhlig. Mhinich a’ bhuidheann gur iad na Priomh Choimhearsnachdan Gaidhlig an fheadhainn vile
anns Na h-Eileanan Siar, an t-Eilean Sgitheanach is cuid a sgirean ann an Loch Aillse, Tiriodh, ile agus
Diura — aitichean far a bheil, a reir cunntas-sluaigh 2011, 20% no barrachd den t-sluagh le sgilean
Gaidhlig.

Tha grunn de na molaidhean nach buin gu sonraichte ris a’ Ghaidhlig, ach ri bhith a’ toirt piseach air
na cuisean a dheanadh e comasach do luchd-labhairt na Gaidhlig a bhith a’ fuireach ’s ag obair ’s na

coimhearsnachdan ud. Ann a bhith a’ gleidheadh dhaoine anns na h-aitichean ud is a’ brosnachadh
dhaoine a bhith a’ tilleadh thuca, dheigheadh cothroman soisealta son cleachdadh a’ chanain a
chruthachadh comhla ri buannachdan eaconamach do na coimhearsnachdan.

Ann a bhith a’ cur molaidhean na buidhne an gniomh tha e air a ghabhail ris gum faodadh buaidh
shonraichte a bhith ann air coimhearsnachdan le aireamh mhor sa cheud de luchd-labhairt na
Gaidhlig. Ach bidh feadhainn a cheart cho buntainneach ri coimhearsnachdan Gaidhlig den a h-uile
seorsa air feadh Alba. Tha a’ bhuidheann a’ creidsinn gum bu chair taic a bhith fhathast ann do
dh’oidhirpean gus cleachdadh na Gaidhlig a bhrosnachadh ann an coimhearsnachdan air feadh Alba,
ach gu bheil taic a bharrachd a dhith anns na coimhearsnachdan aithnichte mar Phriomh
Choimhearsnachdan Gaidhlig.

2.5 Cothroman

Chan eil teagamh ann mu na dubhlain a tha mu choinneamh na Gaidhlig, ach bu choir iad seo a bhith
air an cleachdadh mar chothroman do choimhearsnachdan den a h-uile sedrsa, gu h-araid iadsan far
am b’ urrainn cleachdadh laitheil a’ chanain a bhith air a neartachadh.

Tha a’ bhuidheann a’ cur failte air an deagh adhartas a chaidh a choisinn ann an iomadh raon de
leasachadh na Gaidhlig thar nan 4o bliadhna a chaidh seachad. Mar fhianais air an adhartas sin tha
mar a chaidh Bord na Gaidhlig a steidheachadh, taic nas fhearr do choimhearsnachdan, mar a tha na
h-ealain Ghaidhlig air éirigh, leasachaidhean anns na meadhanan, measgachadh de phlanaichean is
doighean a th’ air nochdadh gus taic a thoirt don Ghaidhlig is cuideachd mar a chaidh Roinn na
Gaidhlig is Albais a steidheachadh aig Riaghaltas na h-Alba.

Fhad 's a tha a’ bhuidheann ag aithneachadh taic Riaghaltas na h-Alba bho chaidh Parlamaid na h-
Alba a stéidheachadh , agus an iomairt Adhartas nas Luaithe aige, tha a’ bhuidheann a’ faireachdainn
gu bheil eiginneachd a bharrachd a dhith gus déanamh cinnteach gun téid cothroman a thoirt gu buil
gu ire shlan.

Tha maoineachadh don Ghaidhlig a’ cur ri libhrigeadh Fream-obrach Coileanaidh Naiseanta

Riaghaltas na h-Alba, ’s e a’ suathadh ris a h-uile buil naiseanta, mar a leanas:

e Thasinn a’ fas suas gu sabhailte le gaol is spéis oirnn gus an coilean sin ar lan chomasan

e Thasinn a’ fuireach ann an coimhearsnachdan a tha in-ghabhaltach, cumhachdach, seasmhach is
sabhailte

e Thasinn cruthachail agus tha na cultaran beothail is eadar-mheasgte againn air an cuir an ceill,
agus a’ cordadh ri daoine, gu farsaing

e Thaeaconamaidh againn a tha farpaiseach aig ire an t-saoghail, a tha tionnsgalach, in-
ghabhaltach agus seasmhach

e Thadeagh fhoghlam is deagh sgilean againn agus tha sinn comasach air cur ris a’ chomann-
shoisealta

e Thasinna’ cur luach agus a’ gabhail tlachd nar n-arainneachd

e Thagnothachasan soirbheachail is ur-ghnathach againn, le deagh obraichean agus obair
chothromach dhan a h-uile duine

e Thasinn fallain agus gniomhach

e Tha speis againn air coraichean daonna, tha sinn gan dion agus gan coileanadh agus tha sinn saor
bho leth-bhreith

e Thasinn fosgailte, ceangailte agus tha sinn a’ toirt deagh bhuaidh gu h-eadar-naiseanta

o Bidhsinn a’ toirt aghaidh air bochdainn tro bhith a’ co-roinn chothroman, beartas agus cumhachd
ann an doigh nas co-ionainne

Chaidh Ar Storas Gaidhlig a choimiseanadh le IGE ann an compairteachas le Bord na Gaidhlig, Alba
Chruthachail, Dualchas Nadair na h-Alba (a-nis NadarAlba), Comhairle na Gaidhealtachd, Comhairle
Earra-Ghaidheal is Bhoid agus Comhairle nan Eilean Siar.

Mar thoiseach toiseachaidh chaidh bun-sgrudadh fhoillseachadh anns a’ Chéitean 2014 gus measadh
a dheanamh air aite na Gaidhlig mar sho-mhaoin eaconamach is soisealta. Lorg e gum b’ urrainn don
Ghaidhlig a bhith na so-mhaoin do eaconamaidh na h-Alba aig am biodh luach eaconamach de eadar
£81.6mis £148.5m.

Chan eil an aithisg seo na h-oidhirp urachadh a dhéanamh air Ar Storas Gaidhlig ged a tha a’
bhuidheann den bheachd gur e sin obair a bu choir a dhéanamh uaireigin san am ri teachd, aon vair’s
gu bheil cuid de mholaidhean na buidhne air am buileachadh. Tha a’ bhuidheann a’ creidsinn gu bheil
cothroman ann son Gaidhlig a chleachdadh barrachd thairis air measgachadh de ghniomhachasan is
iomairtean soisealta, ach feumar déanambh follaiseach do ghniomhachasan gu bheil buannachdan
ann dhaibhsan agus don luchd-obrach aca. Ma tha cUisean air an ullachadh gu h-iomchaidh son
coimhearsnachdan a neartachadh, a thaobh bun-structair is teicneolais, bu choir gun gabh barrachd
Gaidhlig a chleachdadh an [Uib sheirbheisean poblach is gniomhachasan priobhaideach.

Ach, anns a’ ghearr is meadhan-Uine, tha a’ bhuidheann a’ creidsinn gu bheil measgachadh de Phriomh
Roinnean ann anns a bheil cothroman son Gaidhlig a chleachdadh ann an gniomhachas, is gu soisealta,
agus bhon tig buannachdan eaconamach. Is ged nach eil foghlam Gaidhlig mar as abhaist air
aithneachadh mar ghniomh eaconamach, tha a’ bhuidheann den bheachd gu bheil sin cuideachd a’
cruthachadh chothroman eaconamach is soisealta.

Le bhith a’ cur nam molaidhean seo an ceill, tha a’ bhuidheann air beachd a ghabhail air
atharrachaidhean a dh’fhaodadh nochdadh ann am poileasaidhean canain is cuideachd gniomhan a
bhios a’ deiligeadh ri gnothaichean nas fharsainge aig a bheil buaidh air seasmhachd na Gaidhlig mar
chanan coimhearsnachd.

Tha measgachadh math de dhoighean ann gus taic a thoirt don Ghaidhlig is feumaidh iad seo a bhith
air an tuigsinn is air an cur gu feum chun na h-ire as motha as urrainnear. Nam measg tha:

e Achd an Fhoghlaim (Alba) 1980

e Achd Inbhean ann an Sgoiltean na h-Alba is msaa 2000

e Achd na Gaidhlig (Alba) 2005

e Stitireadh air Planaichean Gaidhlig

e Achd nan Sqgoiltean (Co-chomhairleachadh) (Alba) 2010

e Achd na Co-ionannachd 2010

e Stitireadh Reachdail airson Foghlam Gaidhlig

e Achd an Fhoghlaim (Alba) 2016

e Achd Ath-leasachadh an Fhearainn (Alba) 2016

e Achd nan Eilean (Alba) 2018

e Plana Naiseanta na Gaidhlig 2018-23

e Dreachd de Phlana Naiseanta na Gaidhlig 2023-28

¢ Plana Naiseanta nan Eilean

e Ro-innleachd Chultarach airson Alba (2022)

e AontananEilean (2023)

e Gealltanasan Gaidhlig Riaghaltas na h-Alba an-drasta

e Ro-innleachd Naiseanta Riaghaltas na h-Alba son Cruth-atharrachadh Eaconamach (NSET)

e Compairteachas Eaconamach Sqireil na Gaidhealtachd agus nan Eilean (REP)

e Combhairle Choimisean Fearainn na h-Alba do Mhinistearan na h-Alba mu chisean fearainn

e Aithris air Coraichean is Dleastanasan Fearainn na h-Alba 2022

e Gealltanasan a thaobh na Gaidhlig a-rinn an SNP, is partaidhean eile, ro thaghadh Parlamaid na
h-Alba 2021

¢ Andeagh-run don Ghaidhlig a tha ri lorg eadar na partaidhean ann am Parlamaid na h-Alba

Dh’fhaodadh gum feum beachdachadh air innealan a bharrachd a tha a dhith gus cuid de mholaidhean
na buidhne a libhrigeadh, a’ gabhail a-steach atharrachaidhean reachdais ‘s mathaid a nochdas bho
cho-chomhairleachadh Riaghaltas na h-Alba air Gaidhlig is Albais.

2.6  Ardachadh Maoineachaidh

Tha a’ bhuidheann a’ toirt lan-aithne dha na sruthan maoineachaidh a tha Riaghaltas na h-Alba a’
tabhann gu direach, is gu neo-dhireach tro Bhord na Gaidhlig, is buaidh na th" air a chosg le
buidhnean leithid a’ BhBC, MG ALBA, IGE, Alba Chruthachail, NadarAlba is measgachadh de
dh’ughdarrasan ionadail is buidhnean poblach eile.

A dh’aindeoin seo, tha a’ bhuidheann gu laidir dhen bheachd gu bheil ardachadh a dhith gach cuid
anns na tha Riaghaltas na h-Alba fhein a’ cosg is ann am buidseat Bhord na Gaidhlig gus fas
eaconamach a bhrosnachadh is gus am bi buaidh na Gaidhlig cho mor ’s as urrainnear a thaobh
chuisean soisealta is math dhaoine.

Tha a’ bhuidheann cuideachd fior mhothachail den t-suidheachadh eaconamach dhoirbh anns a bheil
Riaghaltas na h-Alba ag obair. A dh’aindeoin seo, ge-ta, cha robh taic ionmhasail an riaghaltais don
Ghaidhlig a’ cumail suas ri ire na h-atmhorachd ro na reataichean arda a th’ ann an-drasta is chan
urrainnear stileachadh gu bheil na figearan as isle, a bha an ire mhath stéidhichte ann an 2005-06,
aig ire iomchaidh sa chiad aite.

Anns an Uine bhon uvair sin, tha ardachadh air bhith ann mean air mhean —ris a bheil failte —is chaidh
suimeannan fa leth a thoirt do dh’iomairtean sonraichte. Ach, o chionn ghoirid sheall sgrudadh den
mhaoineachadh a tha Bord na Gaidhlig a’ faighinn bho Riaghaltas na h-Alba gum biodh sin a-nis nas
fhaisge air £20m an aite an £5.2m a thaiad a’ faighinn —nam biodh e air ardachadh a réirire na h-
atmhorachd bho 2007-08. Chan eil an sgeama riatanach airson Tabhartasan Sonraichte airson
Foghlam Gaidhlig air ardachadh fhaicinn a bharrachd —is moran ughdarrasan ionadail an urra ris
airson nan seirbheisean foghlaim Gaidhlig aca. Ged a bu choir barrachd de na thathar a’ cosg air a’
Ghaidhlig a bhith mar phairt de bhuidseatan abhaisteach bhuidhnean, thathar an duil gum feum
seirbheisean foghlaim ura a bhith air a mhaoineachadh son Uine mhath fhathast.

Gus adhartas nas brigheil a choisinn as leth na Gaidhlig tha a’ bhuidheann a’ creidsinn gu bheil
maoineachadh nas airde is nas seasmhaiche a dhith son a h-uile pairt de dh'ath-bheothachadh a’
chanain. Tha a’ bhuidheann a’ creidsinn gun tig barrachd bhuannachdan eaconamach is soisealta bho

thuilleadh maoineachaidh, mar a chithear ann an eadar-theachdan eile gus fas eaconamach a
bhrosnachadh.

Leis an t-suidheachadh eaconamach fharsaing, bu choir co-dhunaidhean co-obrachail, cruthachail a
shireadh gus maoineachadh a bharrachd a ghléidheadh air feadh na roinne poblaiche, an aite direach
bhon riaghaltas a-mhain. Anns an treas roinn, cuideachd, tha cothrom air aireamh mhor de
mhaoinean-urrais is bu choir rannsachadh a dhéanamh air maoineachadh a’ Chrannchuir Naiseanta a
thaobh nan amasan anns an Ro-innleachd Naiseanta airson Cruth-atharrachadh Eaconamach.

Feumaidh sinn feitheamh air toraidhean a’ cho-chomhairleachaidh a chum Riaghaltas na h-Alba o
chionn ghoirid mun taic a gheibh Gaidhlig is Albais san am ri teachd. Ach, ma tha cor na Gaidhlig gu
bhith air a ghléidheadh san am ri teachd is ma tha e gu bhith na chomas dhi lan-bhuaidh a thoirt air
cuisean eaconamach is soisealta, tha a’ bhuidheann a’ stileachadh gum bi measgachadh de
mhaoineachadh a bharrachd is innealan Ura ann son taic a chur ri leasachadh na Gaidhlig. An [Uib seo
bu choir gum bi buidseatan nas motha do Roinn Ghaidhlig is Albais Riaghaltas na h-Alba gus am bi e
comasach dhaibh taic a chur ri barrachd obrach agus sin a dhéanamh a réir bun-stéidhe sheasmhaich.
Cuideachd, mar phairt de seo, bu choir gum faigh Bord na Gaidhlig am maoineachadh freagarrach a
tha a dhith air gus an t-aite cudromach a th’ aige a-nis, mar a’ phriomh bhuidheann phoblach airson
leasachadh na Gaidhlig a chur air adhart, a choileanadh.

2.7  Nithean a bheir buaidh air Cothroman Eaconamach is Soisealta na Gaidhlig

Bha obair na buidhne air a stitireadh le anailis PESTLE (Poilitigeach, Eaconamach, Soisio-eolach,
Teicnedlach, Laghail is Arainneachd), a bheir nithean nas fharsainge fa-near aig am bi buaidh air, no
comas buaidh a thoirt air, cothroman eaconamach is soisealta na Gaidhlig. Leis cho teann ‘s a bha an
vine dh’fheumadh seo a bhith aig ard-ire ach bha an obair na stivir luachmhor ann a bhith a’ cur
cumadh ri molaidhean na buidhne.

2.8  A’Sgrudadh Adhartais

Tha a’ bhuidheann airson a bhith cinnteach gun téid a molaidhean a chur an sas taobh a-staigh
chlaran-ama reusanta. Chuireadh i failte air doighean-obrach gus deanamh cinnteach gun urrainn
adhartas a bhith air a sgrudadh.

Ged a dh’fhaodadh seo a bhith taobh a-muigh an racin-Ughdarrais a chaidh aontachadh, tha a’
bhuidheann dednach a bhith an sas ann an sgrudaidhean adhartais cunbhalach, air an aon seorsa
bunait s a chaidh a chleachdadh son measgachadh de sgrudaidhean eile a chaidh a choimiseanadh
gus molaidhean a dhéanamh mu atharrachaidhean no leasachaidhean anns an roinn phoblaich.

3 Molaidhean

Tha na molaidhean air an sedrsachadh is tha a’ buidheann a’ sealltainn, a réir an raoin-Ughdarrais, dé
a’ bhuidheann — no buidhnean — aig am bu choir dleastanas a bhith gus gach moladh sonraichte a
thoirt air adhart, is cuideachd an t-ordugh anns am bu choir an cuir an sas mar a leanas:

SER I ET Gniomh eiginneach a dhith san uine ghoirid
Meadhan-uUine Gniomh a dhith sa mheadhan-uine
Uine fhada Gniombh a dhith san Uine nas fhaide

Chan eil a’ bhuidheann air mineachadh dé a tha ‘sa bhad’, ‘meadhan-uine’, is ‘Uine fhada’ a’
ciallachadh ach, mar a chithear ann an 2.5, thathar an duil gun nochd eiginneachd Ur ann an
leasachadh na Gaidhlig.

3.1 Sluagh agus Bun-structar

Tha an Ro-innleachd Naiseanta airson Cruth-atharrachadh Eaconamach airson eaconamaidh a thogail
a tha ag obair a chum maith dhaoine is a tha stéidhichte air prionnsapalan de phiseach, co-
ionannachd, seasmhachd is diongmhaltas. Mhair a’ Ghaidhlig air sgath gu bheil i diongmhalta is
daingeann ach tha seasmhachd is co-ionannachd riatanach.

Chaidh Compairteachas Eaconamach Sgireil airson na Gaidhealtachd agus nan Eilean (REP) a
steéidheachadh gus taic a chur ri co-obrachadh air cUisean ro-innleachdail a thaobh a bhith a’ fas
eaconamaidh na sgire. Tha a’ Ghaidhlig air a h-aithneachadh leis an REP mar aon de neartan cultarail
brigheil an aite.

Tha moran de na dubhlain mu choinneamh cleachdadh a’ chanain ann am Priomh
Choimhearsnachdan Gaidhlig ceangailte ri taladh is gléidheadh sluaigh. As aonais bun-structair
leithid taigheadais iomchaidh is ceanglaichean comhdhail anns an gabh earbsa a chur, is cuideachd
comas-ceangail didseatach, chan urrainnear sluagh a ghleidheadh no cur ri aireamh an t-sluaigh. Tha
seo na chunnart do sheasmhachd nan coimhearsnachdan ud is, air sgath sin, na chunnart do
Ghaidhlig mar chanan coimhearsnachd.

A reir rannsachaidh le IGE tha miann a’ fas am measg dhaoine 6ga gus cumail orra a’ fuireach san
sgire no gluasad thuice — ach gus seo a bhith comasach dhaibh tha ctisean an crochadh air factaran
eadar-dhealaichte leithid irean tuarastail matha, obraichean is taigheadas math, cosgaisean bith-beo
iosal (aig am an rannsachaidh) is cothroman adhartas a choisinn anns na dreuchdan aca.

Tha a’ bhuidheann mothachail den chuideam a tha na h-Eileanan Farach a’ cur air ceanglaichean nas
fhearr —an da chuid didseatach is comhdhail tro phrogram togail son tunailean —is a bhith a’
deiligeadh le eilthireachd. Mar eisimpleir, chan eil iad gan sanasachd fhein tuilleadh mar laraich
thurasachd a-mhain, ‘s e a th’ ann a-nis: sar aite a bhith a’ fuireach is ag obair agus air am bi luchd-
turais air an doigh tadhal.

Bhruidhinn a’ bhuidheann ri riochdairean Riaghaltas na Cuimrigh aig a bheil grunn iomairtean —nam
measg, Coimisean Ur son Coimhearsnachdan na Cuimris, a tha a’ toirt ri chéile eolaichean gus
molaidhean poileasaidh a chur an ceill a bhios a’ dion is a’ neartachadh Cuimris mar chanan
coimhearsnachd.

Bha uidh mhor gu h-araidh aig a’ bhuidhinn san ‘sgeama cothrom ceart’ saor-thoileach, a bhios a’
cuideachadh dhaoine co-dhunaidhean a ruighinn mu mar a reiceas iad an cuid fearainn no thaighean,
tro bhith a’ toirt cead do shanasachd aig ire ionadail a-mhain son Uine shuidhichte. Chuir a’
bhuidheann failte air an t-seorsa iomairt seo, is cuideachd am miann a bh’ ann obrachadh le
buidhnean-reic thaighean gus a bhith a’ seachnadh cainnt mu luach thaighean mar darna dachaigh.

Thug a’ bhuidheann fa-near cuideachd do dh’iomairtean a tha air soirbheachadh, m.e. sgeama
Combhairle na Gaidhealtachd gus taighean priobhaideach a cheannach, aig an robh amas mu 100
dachaigh a thoirt seachad ro dheireadh 2022, ged a thugadh fa-near nach robh an sgeama seo air a
bhith cho soirbheachail ann an sgirean duthchail. Gus fior bhuaidh a bhith aig sgeama den t-seodrsa
seo ann an sgire dhuthchail mar an t-Eilean Sgitheanach dh’fheumadh ullachadh as Ur gus aire a
thoirt do phrisean taighe nas airde.

Bheachdaich a’ bhuidheann air a’ Chomhairle do Mhinistearan na h-Alba a thaobh chisean a rinn
Coimisean Fearainn na h-Alba. Ged a tha an t-uamhas de na h-innealan reachdais fhathast gleidhte
aig Westminster, tha fhathast cumhachdan cise tiomnaichte aig Parlamaid na h-Alba a b’ urrainn a
chur gu feum gus fuasgladh fhaighinn air cuid de na duilgheadasan sluaigh is bun-structair a tha ann
am Priomh Choimhearsnachdan Gaidhlig.

Buinidh cuid ri Cisean airson Fearann is Togalaichean a Cheannach. Buinidh cuid ri ath-
leasachaidhean air Reataichean Gnothachais gus cleachdadh as Ur a bhrosnachadh air laraichean
falamh is treigte. Thathar a’ moladh cuideachd gum b’ urrainn daoine a bhith air am brosnachadh gus
feum as Ur a dhéanamh de laraichean a th’ air a bhith falamh son Uine fhada nan deigheadh
lasachadh a bharrachd a thoirt air Reataichean Gnothachais is cisean comhairle. Buinidh fear eile ri
beachdachadh air cumhachd Ur a bheireadh comas do dh’Ughdarrasan ionadail Reataichean
Gnothachais a chumail son fearann no togalaichean nach eil air a bhith tréigte fada gus an cum
daoine orra gan caradh.

Dh’fhaodadh ath-leasachaidhean mar seo cur ris an iomadachd dhaoine aig a bheil fearann no taigh
is b’ urrainn dha a bhith luachmhor ann a bhith a’ cur ris an taic a th’ ann do Phriomh
Choimhearsnachdan Gaidhlig. Le bhith ag obair ann an dluth-chomann gus fuasglaidhean fhaighinn
air clisean is toiseach toiseachaidh cothromach a chruthachadh, b’ urrainn gun nochdadh
suidheachaidhean far an tigeadh fas air cleachdadh na Gaidhlig a-rithist, gu soisealta is a thaobh
gniomhachais, anns na coimhearsnachdan ud.

Mar sin, tha a’ bhuidheann a’ creidsinn gu bheil measgachadh de ghniomhan a dhith gus deiligeadh
ris @’ ghainnead thaighean aig pris reusanta, a’ gabhail a-steach ciamar is co dha a tha taigheadas
soisealta air a thoirt seachad ann am Priomh Choimhearsnachdan Gaidhlig. Bu choir gun teid feum a
dheanamh de chumhachdan cise tiomnaichte is ath-leasachadh fearainn gus a dhéanamh comasach
do dhaoine oga fuireach ann am, is tilleadh gu, Priomh Choimhearsnachdan Gaidhlig. Bu choir gun
téid obraichean a chruthachadh, no a ghluasad, gu na coimhearsnachdan sin gus am bi iad nas
seasmhaiche. Bu choir taic-airgid is laraichean obrach a bhith ann do ghniomhachasan le ceangal don
Ghaidhlig, is sin gu h-araid ceangailte ri mar a bhios iad a’ cleachdadh a’ chanain.

Bu choir na h-eileamaidean sin a bhith an teas-meadhan beachdachadh sam bith air sgire
‘Gaidhealtachd’ oifigeil, ris a bheil a’ bhuidheann a’ cur taic ann am prionnsapal, ged a tha

mineachadh fhathast a dhith. Faic cuideachd 3.3.

Ceangailte ri Sluagh agus Bun-structar tha a’ bhuidheann a’ moladh:

3.12.1  Mar eiginneachd, theéid déiligeadh ri dubhlain bun-structair — taigheadas, comhdhail is comas-
ceangail didseatach — a lagaicheas ‘an cothrom gus toiseachadh air steidh cho-ionann’ son
amasan NSET.

Priomh Bhuidheann Buidhnean eile
Riaghaltas na h-Alba HITRANS
Comhdhail Alba
HIAL
IGE
Coimisean Fearainn na h-Alba
Coimisean na Croitearachd
Ughdarrasan lonadail iomchaidh
Urrasan Coimhearsnachd
Comainn Taigheadais
Clar-ama SELEL

3.12.2  Beachdaichidh Co-chruinneachadh na Gaidhealtachd is nan Eilean air a’ bhuaidh mhi-
chothromach a b’ urrainn gainnead taigheadais aig pris reusanta toirt air coimhearsnachdan
Gaidhlig, gus deanamh cinnteach gum bi poileasaidhean nas subailte ann is gun teid
taigheadas a thoirt seachad nas luaithe.

Priomh Bhuidheann Buidhnean eile

Co-chruinneachadh na Gaidhealtachd is Bord na Gaidhlig

nan Eilean Ughdarrasan lonadail iomchaidh
Buidhnean Poblach iomchaidh

Clar-ama Sa bhad

3.1.3  Buchoirfocas Tionnsgainneachd NSET a bhith air a leudachadh gu Priomh
Choimhearsnachdan Gaidhlig gus taic a thoirt do luchd-tionnsgain Gaidhlig le
brosnachaidhean a bharrachd is taic son ghnothachasan a th” air ur-thoiseachadh.

Priomh Bhuidheann Buidhnean eile
Riaghaltas na h-Alba IGE
Ughdarrasan lonadail iomchaidh
Clar-ama SELLEL
3.1.4 Theid coimhead air ‘sgeama cothrom ceart’ saor-thoileach son a bhith a’ reic thaighean, far a

bheilear a’ toirt cuireadh do bhuidhnean iomchaidh obrachadh le buidhnean-reic thaighean
gus an gabh taigheadas a thoirt seachad a-reir feum.

Priomh Bhuidheann Buidhnean eile
Co-chruinneachadh na Gaidhealtachd is Ughdarrasan lonadail iomchaidh
nan Eilean Buidhnean Poblach iomchaidh

Cothroman Eaconamach is Soisealta don Ghaidhlig: Aithisg do Runaire a’ Chaibineit airson lonmhas is na h-Eaconamaidh 17



Urras Taigheadais nan Coimhearsnachdan
Buidhnean-reic Thaighean

Clar-ama Sa bhad

3.1.5

Theid sgeama a chruthachadh gus taic a chur ri seasmhachd Phriomh Choimhearsnachdan
Gaidhlig tro bhith a’ tabhann ghrantaichean a ni e comasach do dhaoine air tuarastal iosal no
meadhanach sealbh fhaighinn air an dachaighean fhein —an da chuid sealbh fhaighinn air
larach son togail no aite a cheannach is a leasachadh a th’ ann mu thrath gus a chleachdadh
mar an aon aite comhnaidh aca. 'S docha gum b’ urrainnear seo a dheanamh tro bhith a’
déanamh feum eadar-dhealaichte de phrograman a tha mu thrath aig na Maoinean
Taigheadais Dhuthchail is Eileanach.

Priomh Bhuidheann Buidhnean eile

Riaghaltas na h-Alba Ughdarrasan lonadail iomchaidh
Urrasan Coimhearsnachd
Comainn Taigheadais

Clar-ama Sa bhad

3.1.6

Ann am Priomh Choimhearsnachdan Gaidhlig, bu choir uachdarain mineachadh is sealltainn
mar a thaiad a’ cur taic ris @’ chanan anns na h-aithrisean aca air Coraichean is Dleastanasan
Fearainn, agus iad gu h-araid a’ toirt fianais air iomairtean is taic do phroiseactan a tha a’
libhrigeadh thoraidhean soisealta is eaconamach don Ghaidhlig.

Priomh Bhuidheann Buidhnean eile
Riaghaltas na h-Alba Bord na Gaidhlig
Coimisean Fearainn na h-Alba
IGE
Uachdarain fhearainn a’ gabhail a-steach
buidhnean-iomairt poblach

Clar-ama Sa bhad

3.1.7

Bu choir gum bi gu leor thaighean rim faighinn aig pris reusanta. Combhla ri seo bidh ro-
innleachd shoilleir ann a ni cinnteach gu bheil sluagh air a ghleidheadh agus gu bheil slatan-
tomhais ann son taighean a thoirt seachad, ’s e na amas cleachdadh na Gaidhlig a
bhrosnachadh is cothroman air a’ chanan a chruthachadh ann an coimhearsnachdan le
aireamh nach beag de luchd-labhairt, is a’ mhor-chuid dhiubh sin sna Priomh
Choimhearsnachdan Gaidhlig.

Priomh Bhuidheann Buidhnean eile
Riaghaltas na h-Alba Ughdarrasan lonadail
IGE

Comainn Taigheadais
Taigheadas Duthchail na h-Alba

Clar-ama Meadhan-uUine

Le bhith ag aithneachadh neartan cultarail brigheil na sgire, Gaidhlig nam measg, bu choir do
Chompairteachas Eaconamach Sgireil na Gaidhealtachd is nan Eilean plana soiseo-
eaconamach sonraichte a dhealbh a tha steidhichte air a bhith a’ toirt taic do is fas air aireamh
luchd-labhairt na Gaidhlig.

Priomh Bhuidheann Buidhnean eile
Compairteachas Eaconamach Sgireil (REP)  Buill a’ Chompairteachais Eaconamaich
Sqireil

Clar-ama Meadhan-uUine

3.1.9

Theid beachdachadh air ‘sgirean eaconamach Gaidhlig’, a’ tabhann lasachadh chisean a bhios
a’ gabhail a-steach (ach chan iad seo a-mhain) lasachadh na cise luach-leasaichte (VAT) is
reataichean do ghnothachasan a tha an sas ann an gniomhan ceangailte ri Gaidhlig no a
sheallas buaidh Ghaidhlig bhrigheil. B’ urrainn iad seo a bhith ceangailte ris a’ Ghaidhealtachd
oifigeil a thathar am beachd steidheachadh no pairt sam bith de dh’Alba le gnothachas
freagarrach.

Priomh Bhuidheann Buidhnean eile
Riaghaltas na h-Alba Riaghaltas na Rioghachd Aonaichte
Teachd a-Steach Alba
HMRC
IGE
lomairt na h-Alba
lomairt Cheann a Deas na h-Alba

Clar-ama Meadhan-uUine

3.1.10

An toiseach, bu choir beachdachadh air na h-Eileanan Siar is an t-Eilean Sgitheanach airson
doigh-obrach le arainn thionnsgalach a’ gabhail a-steach Sabhal Mor Ostaig, UHI a Tuath, an
lar is Innse Gall, is na gniomhachasan cruthachail am measg feadhainn eile. B’ urrainn ceannas
a bhith aig leithid a dh’arainn ann a bhith a’ sireadh fhuasglaidhean a thaobh mhion-chananan
a dheigheadh a sgaoileadh air feadh an t-saoghail is a chur an sas ann an aitichean eile gus
barrachd co-obrachaidh a bhrosnachadh.

Priomh Bhuidheann Buidhnean eile
Riaghaltas na h-Alba OGE
Sabhal Mor Ostaig
MG ALBA
BBC ALBA

BBC Radio nan Gaidheal
Alba Chruthachail

Sgrin Alba

Combhairle nan Eilean Siar

Bord na Gaidhlig
IGE
Cnoc Soilleir

Clar-ama Meadhan-uUine

3.1.11  Annam Priomh Choimhearsnachdan Gaidhlig, bu choir cuisean a thaobh taigheadais is so-
mhaoinean fo shealbh na coimhearsnachd a th’ air an adhbhrachadh la bas gun tiomnadh a
bhith air an toirt am follais is bu choir iomairtean leithid comhairle coir-sheilbh Choimisean na
Croitearachd a bhith air a sgaoileadh gu fad is farsaing.

Priomh Bhuidheann Buidhnean eile

Coimisean na Croitearachd IGE
Ughdarrasan lonadail iomchaidh
Urras Taigheadais nan Coimhearsnachdan
Luchd-lagha is Buidhnean-reic Thaighean
Leasachadh Co-obrachail na h-Alba

Clar-ama Meadhan-uUine

3.12.12 Bu choir beachdachadh a bheil buidheann-ghniomha a dhith son tuilleadh measaidh a
dheanambh air a h-uile taobh de phoileasaidhean poblach is a’ bhuaidh a th’ aca air Priomh
Choimhearsnachdan Gaidhlig — air an aon sheorsa stéidhe ri Coimisean nan
Coimhearsnachdan Cuimris a chaidh a steidheachadh o chionn greis.

Priomh Bhuidheann Buidhnean eile
Riaghaltas na h-Alba Bord na Gaidhlig
NHS na h-Alba

Buird Slainte lomchaidh
Buidhnean Poblach iomchaidh
Ughdarrasan lonadail iomchaidh

Clar-ama Uine fhada

3.2 AnRoinn Phoblach & Planaichean Gaidhlig
Tro Achd na Gaidhlig (Alba) 2005 tha vallach air Bord na Gaidhlig Plana Naiseanta na Gaidhlig

ullachadh. Tha cuideachd cumhachd aig a’ Bhord iarraidh air buidhnean poblach Planaichean
Gaidhlig ullachadh.

Dh’fhaodar a radh gu bheil, anns na 15 bliadhna mu dheireadh, moran sheirbheisean is grunn
leasachaidhean bun-structair air nochdadh ri linn phlanaichean Gaidhlig is tha failte air an adhartas
sin. Ach, aig an aon am, tha e na bhriseadh-duil gun deach cothroman a chall air sgath ’s nach robh
cuid a bhuidhnean poblach a’ cur am planaichean an sas mar bu choir. Nuair a thachras sin, ’s e gle
bheag roghainn a th’ ann a chur ceart ach fios a chur gu Ministearan na h-Alba as urrainn an vair sin
roghnachadh impidh a chur air buidheann phoblach gealltanasan a’ phlana aca a thoirt gu buil.

Chunnaic sinn gluasad ann am Planaichean Gaidhlig na roinne poblaiche a chum targaidean nas
lugha is nas fhasa. Gus fior atharrachadh a thoirt air cor a’ chanain tha gealltanasan nas susbaintiche
a dhith. As an seo thigeadh cuideachd tuilleadh chothroman obrach a chruthaicheadh barrachd
beairteis aig am biodh a’ bhuaidh a bu motha nan deigheadh an suidheachadh ann am Priomh
Choimhearsnachdan Gaidhlig.

Bu choir ath-sgrudadh a dheanamh air an Stivireadh Reachdail airson Planaichean Gaidhlig is inbhe
reachdail na sgriobhainn a bhith air a dhéanambh follaiseach do bhuidhnean poblach gus am bi tuigse
nas fhearr aca air. Bu choir do Bhord na Gaidhlig a bhith nas dana ‘s iad ag aontachadh cheumannan
le buidhnean poblach gus a bhith cinnteach gun tig na toraidhean as fhearr bho na Planaichean
Gaidhlig.

Tha e fior chudromach, aon uair ‘s gu bheil planaichean nas léirsinniche ann le targaidean brigheil,
nas soilleire, gu bheil inneal ceart is iomchaidh ann gus a bhith cinnteach gun téid na planaichean a
thoirt gu buil.

Ceangailte ri Roinn Phoblach is Planaichean Gaidhlig tha a’ bhuidheann a’ moladh:
3.2.1  Farabheil dleastanas aig buidheann Plana Gaidhlig ullachadh is raon-Ughdarrais aca anns a

bheil cothrom son fas eaconamach, feumaidh iad beachdachadh air ro-innleachd son
Gaidhlig mar storas is sin a chur an céill san obair aca a thuilleadh air an toraidhean corporra.

Priomh Bhuidheann Buidhnean eile
Bord na Gaidhlig Riaghaltas na h-Alba
IGE

lomairt na h-Alba

lomairt Cheann a Deas na h-Alba
Buidhnean Poblach iomchaidh
Ughdarrasan lonadail iomchaidh

Clar-ama Sa bhad

3.2.2  Gun teid siostam nam planaichean Gaidhlig a sgrudadh gus a bhith cinnteach gun teid
geallaidhean nas laidire a libhrigeadh, siostam anns am bi taic do phlanaichean ullaichte gu
saor-thoileach, as aonais iarrtas bho Bhord na Gaidhlig, a dh’fhaodadh deagh bhuaidh a
thoirt air coimhearsnachdan is cuideachadh le libhrigeadh mholaidhean nam planaichean

reachdail.
Priomh Bhuidheann Buidhnean eile
Riaghaltas na h-Alba Bord na Gaidhlig

Clar-ama Meadhan-uUine

3.2.3  Gun teid an Stivireadh Reachdail air Planaichean Gaidhlig a sgrudadh le suil air planaichean
nas ard-amasaiche agus a bhith a’ neartachadh sgrudadh is libhrigeadh nam planaichean.

Priomh Bhuidheann Buidhnean eile

Bord na Gaidhlig Riaghaltas na h-Alba

Clar-ama Meadhan-uUine

3.2.4  Gum bu choir reachdas a bhith air a neartachadh gus a bhith cinnteach gun teid planaichean a
libhrigeadh is gun téid beachdachadh air an fheum son Coimiseanair na Gaidhlig aig am
biodh cumhachd sgrudadh a dheanamh air mar a tha buidhnean poblach a’ cumail ri
ullachaidhean an reachdais.

Priomh Bhuidheann Buidhnean eile
Riaghaltas na h-Alba Parlamaid na h-Alba
Bord na Gaidhlig
Buidhnean Poblach iomchaidh
Ughdarrasan lonadail iomchaidh
Clar-ama

3.2.5  Gum bu choir gum feum iomairtean ann am priomh roinnean, a tha a’ faighinn airgead
poblach, sealltainn gu bheil iad mothachail air a’ Ghaidhlig ann am bathar/seirbheisean,
agus/no margaideachd, no feumaidh iad mineachadh carson a tha iad ga fagail as.

Priomh Bhuidheann Buidhnean eile
Riaghaltas na h-Alba IGE
Alba Chruthachail
Sgrin Alba
Bord na Gaidhlig
NadarAlba
Arainneachd Eachdraidheil Alba (AEA)
SporsAlba
Ughdarrasan lonadail iomchaidh
Clar-ama
3.2.6  Gum bu choir Urachadh a dhéanamh air Ar Storas Gaidhlig gus am faighear an dealbh as vire

de dh’fhas eaconamach ceangailte ri Gaidhlig bho chaidh a’ chiad sgrudadh fhoillseachadh
ann an 2014.

Priomh Bhuidheann Buidhnean eile

IGE Bord na Gaidhlig
Alba Chruthachail
NadarAlba

Ughdarrasan lonadail iomchaidh

Clar-ama Uine fhada

3.3 Coimhearsnachdan

Buinidh moran de mholaidhean na buidhne anns na h-earrannan gu h-ard ri neartachadh
seasmhachd nam Priomh Choimhearsnachdan Gaidhlig is choimhearsnachdan eile far a bheil an
canan air a bruidhinn. B" urrainn coimhearsnachdan beothail, fallain cothroman is miann a bharrachd
a nochdadh son cleachdadh na Gaidhlig. Dh’fhaodadh gun tigeadh an vair sin tuilleadh
bhuannachdan eaconamach, maith is soisealta as an sin.

Ach, chan urrainnear suileachadh gun tachair sin leis fhein, is bidh fhathast feum air measgachadh de
ghniomhan is iomairtean gus taic a chur ri cleachdadh na Gaidhlig ann an co-theacsa soisealta is
cuideachd daoine a dhéanamh nas comasaiche a bhith nas innleachdaiche anns na ni iad as leth na
coimhearsnachd.

San fharsaingeachd tha a’ bhuidheann a’ cur taic ri bhith a’ comharrachadh sgirean Gaidhealtachd
oifigeil, ged a tha feum air mineachadh mionaideach fhathast air de th’ annta. Taobh a-staigh
Gaidhealtachd, tha a’ bhuidheann den bheachd gum bu choir gun teid a shuileachadh gum bi
foghlam, cur-seachadan soisealta is measgachadh mor de sheirbheisean rim faighinn tron Ghaidhlig.
Bu choir gun teid a shuileachadh cuideachd gum bi poileasaidhean poblach, gu h-araid iomairtean
leithid Planadh Aite lonadail is Measaidhean Buaidhe nan Eilean, mothachail de dh'fheumalachdan
canain sgirean a bu choir a bhith air an comharrachadh gus na feumalachdan ud a chur am follais.

Anns a’ chiad aite, feumaidh comas is cothrom obrach a bhith aig daoine a tha a’ fuireach anns na
coimhearsnachdan ud. Feumar obraichean a chruthachadh, no a chumail, ann am Priomh
Choimhearsnachdan Gaidhlig is bu choir gun téid Gaidhlig a chomharrachadh mar sqil riatanach
annta. Bu choir gun téid gniomhachasan anns na coimhearsnachdan ud a bhrosnachadh —tro
lasachadh chisean, taic gus so-mhaoinean a thoirt fo shealbh is laraichean obrach fhaighinn aig pris
reusanta — gus barrachd obraichean a chruthachadh, cleachdadh na Gaidhlig a chur air adhart san
aite-obrach is eileamaidean de chultar na Gaidhlig a shanasachd sa bhathar a thaiad a’ reic.

Son deichean de bhliadhnaichean tha pairt air a bhith aig luchd-brosnachaidh coimhearsnachd ann a
bhith a’ neartachadh choimhearsnachdan. Gus iadsan a thaladh a bhios ag obair gu sonraichte ann an
dreuchdan Gaidhlig bidh feum air meud de chinnt gur e obair thearainte a bhios aca. Tha taic fad-
vine a dhith dha na dreuchdan ud, is cuideachd dh’fhaodadh taic is cothroman air treanadh
iomchaidh cuideachadh le bhith a’ gleidheadh dhaoine sna sgirean.

Tha fianais ann gu bheil gainnead cUraim-chloinne ann an cuid a choimhearsnachdan eileanach a’ cur
stad air daoine bho bhith a’ fuireach ‘s ag obair annta. Cluinnear cuideachd fianais air cuid a chinn-
chroileigean is Luchd-taic Sgoilearan a’ taghadh a bhith nan tidsearan air sgath an deagh edlais a
chuiriad air a bhith ag obair le cloinn ann an suidheachaidhean nan trath-bliadhnaichean is sqoile.
Leis an seo, ‘s urrainnear suileachadh gum b’ urrainnear fuasgladh fhaighinn air cuid a dhubhlain a th’
ann an lUib feachd-obrach is foghlaim (faic 3.4) tro sholar curaim-chloinne nas fhearr is tuilleadh
chothroman obrach ’s na sgoiltean.

Tha roinn a’ Churaim Shlainte is Shoisealta cuideachd cudromach ann am Priomh

Choimhearsnachdan Gaidhlig far am bu choir curam a bhith ri fhaighinn anns a’ chanan a b’ fhearr le
moran, is nochdaidh obraichean far a bheil Gaidhlig air a cleachdadh.

Tha feum air tuigse nas fhearr air an luach shoisealta a tha ri lorg am broinn choimhearsnachdan: na
doighean anns a bheil daoine ann an coimhearsnachdan ag obair comhla ri cheile gus cUisean a
leasachadh is an dluth-cheangal a tha na ghlaodh is na thogail do bheatha na coimhearsnachd. Bu
chair, chun na h-ire as motha as urrainnear, gun tig co-dhunaidhean mu leasachadh a’ chanain ann
am Priomh Choimhearsnachdan Gaidhlig bho na daoine a tha a’ fuireach annta is bu choir gur e &'
choimhearsnachd a gheibh buannachd asta. Chun na h-ire as motha as urrainnear, bu choir gum bi
riochdachairean coimhearsnachd air a h-uile buidheann phoblach aig am bi buaidh air na h-aitichean
anns a bheil iad a’ fuireach.

Feumar ionmhas a chosg air laraichean ura far an gabh tachartasan Gaidhlig, agus tachartasan
soisealta eile, a chumail a bhios a’ cur ri misneachd choimhearsnachdan, gniomhan eaconamach a
bharrachd is gleidheadh sluaigh. Aig an aon am, bu choir gum faighear cothrom aig pris reusanta air
goireasan a th’ ann mu thrath, leithid sqgoiltean, gus an urrainn measgachadh nas motha de chur-
seachadan Gaidhlig is ionnsachadh inbhich a bhith ann.

Bu choir doigh a bhith ann tron téid failte a chur air daoine a tha a’ tighinn a dh’fhuireach ann am
Priomh Choimhearsnachdan Gaidhlig agus anns am bi fiosrachadh mu chudromachd na Gaidhlig, na
buannachdan a thig bho fhoghlam Gaidhlig is brosnachadh do dhaoine gus urram a thoirt don
chanan is pairt a ghabhail ann an cur-seachadan soisealta Gaidhlig.

Ceangailte ri Coimhearsnachdan tha a’ bhuidheann a’ moladh:

3.3.1  Gum bu choir lionra de dh’Oifigearan Gaidhlig a gheibhear taic cheart a chumail suas thairis
air Uine mhaireannach gus an urrainn dhaibh measgachadh de dh’iomairtean soisealta
Gaidhlig a bhrosnachadh ann am Priomh Choimhearsnachdan Gaidhlig is aitichean eile. B’
urrainn measgachadh de dhoighean riaghlaidh a bhith an sas, ach bu choir cothroman
ionnsachaidh a bhith an lUib nan dreuchdan.

Priomh Bhuidheann Buidhnean eile
Bord na Gaidhlig Riaghaltas na h-Alba
IGE

Ughdarrasan lonadail iomchaidh
Buidhnean Gaidhlig
Urrasan Coimhearsnachd

Clar-ama Sa bhad

3.3.2  Gum bu choir seirbheisean curaim-chloinne freagarrach a bhith rim faighinn ann am Priomh
Choimhearsnachdan Gaidhlig, le treanadh iomchaidh tro mheadhan na Gaidhlig do chinn-
croileagain, tro phreantasachdan bun-ire is doighean eile, ann an doighean-obrach bogaidh
gus a bhith cinnteach gu bheil uimhir a pharantan ’s a tha ag iarraidh saor a bhith ag obair.
Cuideachd, dh’fhaodadh na seirbheisean sin a bhith mar shlighe a-steach do dh’fhoghlam
tro mheadhan na Gaidhlig.

Priomh Bhuidheann Buidhnean eile

Riaghaltas na h-Alba Bord na Gaidhlig
Leasachadh Sgilean na h-Alba
Sabhal Mor Ostaig

OGE a Tuath, an lar & Innse Gall
Ughdarrasan lonadail iomchaidh

Clar-ama Sa bhad

3.3.3  Gum bu choir dreuchdan na roinne poblaiche ann am Priomh Choimhearsnachdan Gaidhlig,
cho fad ‘s as urrainnear, a bhith air an aithneachadh mar fheadhainn anns a bheil Gaidhlig
riatanach, gu h-araid iadsan a tha ann am priomh roinnean a tha a’ tabhann nan cothroman
as motha a thaobh bhuannachdan soisealta is eaconamach don Ghaidhlig. Bu choir gun teid
Gaidhlig a chomharrachadh mar rud riatanach ann an dreuchd phoblach eileanach sam bith
atha ga choileanadh aig astar.

Priomh Bhuidheann Buidhnean eile
Riaghaltas na h-Alba Bord na Gaidhlig
Ughdarrasan lonadail iomchaidh
Buidhnean Poblach iomchaidh
Clar-ama

3.3.4 Gum bu choir treanadh tionnsgainneach is mothachadh de ghnothaichean buntainneach
ann am planadh canain a bhith air an tabhann do bhuidhnean Gaidhlig is buidhnean na
treas-roinne leithid urrasan coimhearsnachd is dualchais, a thuilleadh air lionra nan
Oifigearan Leasachaidh Gaidhlig, gus a bhith cinnteach gu bheil taic nas fhearr is comas nas
freagarraiche aca airson cothroman eaconamach is soisealta a thoirt gu buil aig ire na
coimhearsnachd.

Priomh Bhuidheann Buidhnean eile
Bord na Gaidhlig Riaghaltas na h-Alba
IGE
Buidhnean Gaidhlig
Urrasan Coimhearsnachd
Urrasan Dualchais
Sabhal Mor Ostaig
Acadamaidh nan lomairtean Soisealta
Fearann Coimhearsnachd na h-Alba
Clar-ama
3.3.5  Thacothroman son bhuannachdan eaconamach cudromach san Roinn Churaim Shoisealta

is Slainte — a thuilleadh air buannachdan canain is maith. Mar sin bu choir gun teid
cothroman a leasachadh anns an roinn son treanadh agus libhrigeadh sheirbheisean tro
mheadhan na Gaidhlig — gu h-araid ann an coimhearsnachdan eileanach is duthchail. B
urrainn seo toiseachadh ann an sgoiltean tro leudachadh ann am Preantasachdan Bun-ire
tron Ghaidhlig, a tha mu thrath rim faighinn ann an cbram-chloinne is sna meadhanan ann
an aireamh bheag de sgoiltean.

Priomh Bhuidheann Buidhnean eile

Riaghaltas na h-Alba Leasachadh Sgilean na h-Alba
Sabhal Mor Ostaig
OGE a Tuath, an lar & Innse Gall
Buird Slainte iomchaidh
Ughdarrasan lonadail iomchaidh

Clar-ama Meadhan-uUine

3.3.6

Bu choir gu bheil taic ann do choimhearsnachdan a bhith a’ cruthachadh no a’ gabhail sealbh
air goireasan far am faighear laraichean anns an nochdadh gniomhan eaconamach is a
chruthaicheadh barrachd chothroman gus Gaidhlig a chleachdadh gu soisealta — no gum
faighear cothrom air laraichean a tha mu thrath ann, leithid sgoiltean sa choimhearsnachd.

Priomh Bhuidheann Buidhnean eile

Riaghaltas na h-Alba IGE
Bord na Gaidhlig
Ughdarrasan lonadail iomchaidh
Oighreachd a’ Chruin ann an Alba

Clar-ama Meadhan-uUine

3:3.7

Chun na h-ire as motha as urrainnear ann am proiseas nan dreuchdan poblach, bu choir
doigh a bhith ann son trusadh taiceil a dhéanamh airson luchd-comhnaidh Gaidhlig,
ionadail air buird bhuidhnean poblach is comataidhean eile a tha an sas ann an gniomhan a
bheir buaidh air Priomh Choimhearsnachdan Gaidhlig.

Priomh Bhuidheann Buidhnean eile

Riaghaltas na h-Alba Coimiseanair nan Inbhean Beusach ann am
Beatha Phoblach
Buidhnean Poblach iomchaidh

Clar-ama Meadhan-uUine

3.3.8

Gum bu choir beachdachadh air a’ chomas a bharrachd a dh’fhaodadh a bhith aig Oifigearan
Tuineachaidh —a bhios a’ toirt taic do dhaoine gus gluasad gu, is bhith a’ fuireach ann an,
coimhearsnachdan eileanach — cudromachd a’ chanain ann am Priomh Choimhearsnachdan
Gaidhlig a chur am follais, a thuilleadh air a bhith ag ath-thuineachadh dhaoine aig irean
eadar-dhealaichte fhad ’s a tha iad a’ gluasad.

Priomh Bhuidheann Buidhnean eile

Co-chruinneachadh na Gaidhealtachd Bord na Gaidhlig

is nan Eilean Ughdarrasan lonadail iomchaidh
IGE

Clar-ama Meadhan-uUine

Cothroman Eaconamach is Soisealta don Ghaidhlig: Aithisg do Runaire a’ Chaibineit airson lonmhas is na h-Eaconamaidh 26



3.3.9  Annan stivireadh Riaghaltas na h-Alba mu mholaidhean son Planaichean Aite lonadail a
steéidheachadh, bu choir Sgirean Canain Sonraichte a chomharrachadh far am feum eadar-
theachd poileasaidh ‘s mathaid taic is neart a chur ris a’ Ghaidhlig. Bhiodh leasachadh is
neartachadh comas-gniomh is compairteachadh coimhearsnachd na phriomh amas an seo.

Priomh Bhuidheann Buidhnean eile

Riaghaltas na h-Alba Buidhnean Coimhearsnachd iomchaidh
Urrasan Coimhearsnachd
Bord na Gaidhlig
Ughdarrasan lonadail iomchaidh

Clar-ama Meadhan-Uine

3.3.10 Leis anfheum laghail son Measaidhean Buaidh nan Coimhearsnachdan Eileanach, bu choir
deanamh cinnteach gun teéid beachdachadh ceart a dhéanamh air buaidhean canain is bu
choir stitireadh deagh-chleachdaidh a bhith ri fhaighinn son cho-chomhairleachaidhean
coimhearsnachd gus an téid an cur an sas ann an doigh a tha mothachail de
dh'fheumalachdan na Gaidhlig ann an co-theacsa Phlanaichean Aite lonadail.

Priomh Bhuidheann Buidhnean eile

Riaghaltas na h-Alba Buidhnean Coimhearsnachd iomchaidh
Urrasan Coimhearsnachd
Bord na Gaidhlig
Ughdarrasan lonadail iomchaidh

Clar-ama Meadhan-uine

3.4 Foghlam

Gu tric, theid foghlam aithneachadh mar choir, no seirbheis choitcheann, ach thig cuideachd
soirbheachas eaconamach as. Tha iadsan a th’ air am fastadh gus foghlam a leasachadh is a
libhrigeadh a’ cur ri eaconamaidh an aite far a bheil iad a’ fuireach ‘s ag obair. Ann an eaconamaidh a
th’ air a leasachadh gu ard ire ’s e foghlam is treanadh feachd-obrach na h-Alba nithean aig a bheil
buaidh mhor air soirbheachadh eaconamaidh na duthcha.

Thig cothroman soisealta is eaconamach brigheil bho bhith a’ leasachadh is a’ leudachadh foghlam
na Gaidhlig aig gach ire is tha a’ bhuidheann a’ creidsinn gum bu choir cothrom air foghlam Gaidhlig a
bhith steidhichte san lagh. Tha sinn ag aithneachadh gum faodadh e a bhith na dhubhlan aireamhan
luchd-obrach gu leor a thrusadh. Ach, bhiodh coir laghail —fiU 's coir a bha an urra ri clisean nas
fharsainge anns a’ chiad aite —na shamhla cumhachdach den mhiann a th’ ann son a leithid.

Air sgath Sabhal Mor Ostaig thainig ath-bheothachadh air Rubha Shléite san Eilean Sgitheanach.
Tha lonad Chaluim Chille ile is Cnoc Soilleir ann an Uibhist a Deas a’ tabhann chothroman
ionnsachaidh is laraichean sonraichte son chur-seachadan is thachartasan Gaidhlig anns an da eilean
ud. Bha leasachadh nam buidhnean ud steidhichte air leasachadh thogalaichean is air sgath sin, is
air sgath sqoiltean ura a chaidh a steidheachadh, thainig obraichean togail is gléidhidh a bha nam

buannachdan eaconamach sa ghearr-Uine ach thig buannachdan thairis air Uine nas fhaide bho na h-
obraichean a nochdas bho na proiseactan calpa sin.

'S e an t-adhbhar as cudromaiche a tha feum air leudachadh air foghlam Gaidhlig gum bi barrachd
luchd-labhairt misneachail is foghlamaichte ann. 'S mathaid gun cleachd cuid an canan gu soisealta
is mar sin gun cuir iad gu luachmhor ri beatha Ghaidhlig na coimhearsnachd. Dh’fhaodadh cuid eile a
bhith an sas ann a bhith a’ cruthachadh gniomhachd eaconamach tro bhith a’ cleachdadh a’ chanain
sa ghniomhachas aca, no ann a bhith a’ toirt sheirbheisean poblach seachad le bhith a’ lionadh
aireamh de dhreuchdan ceangailte ri Gaidhlig a bhios a’ fas, is am measg sin bidh teagasg. Bidh cuid
den seo an urrari luchd-ionnsachaidh na Gaidhlig agus sgoilearan ann am foghlam tro mheadhan na
Gaidhlig.

Ann an coimhearsnachd sam bith, air an dUthaich no ann am baile, bidh sgoil a tha a’ fastadh
thidsearan Gaidhlig a’ cruthachadh bhuannachdan eaconamach a thuilleadh air a bhith na h-aite son
a bhith a’ coinneachadh is a’ conaltradh tron chanan. Thig deagh bhuaidh eaconamach a barrachd
obraichean foghlaim sa h-uile seorsa coimhearsnachd. Ann an coimhearsnachdan dUthchail is
eileanach leithid iadsan a th’ air an aithneachadh leis a’ bhuidhinn mar Phriomh Choimhearsnachdan
Gaidhlig bidh buaidh nas motha buileach aig dreuchdan anns am faighear — an coimeas ri cuid eile —
tuarastal math. Thairis air an uine fhada thig luach bho bhith a’ leudachadh foghlam Gaidhlig is anns
a’ ghearr-uine thig buannachdan is gniomhan eaconamach bho na h-obraichean togail a theid a
chruthachadh le bhith a’ steéidheachadh sheirbheisean foghlaim Ura.

Tha a’ bhuidheann a’ gabhail lan-ealla ris na dubhlain feachd-obrach a th” ann, ach chan e foghlam
Gaidhlig a-mhain a tha a’ fulang le gainnead thidsearan. Tha feum air fuasglaidhean cruthachail
leithid bhrosnachaidhean airgid, den t-seorsa a tha mu thrath air an cleachdadh son rudan eile — mar
eisimpleir, an gainnead thidsearan son cuspairean STEM. B’ urrainn Preantasachdan Bun-ire
Gaidhlig miann a thoirt do dhaoine 6ga a dhol a dh’obair le digridh is b’ urrainn dhaibh an vair sin
slighe a leantainn a theagasg —rud a dh’fhaodadh tachairt cuideachd le cothroman anns na h-ealain
agus spors. Ach barrachd air rud sam bith, feumaidh teagasg sa Ghaidhlig a bhith na roghainn
tharraingeach. 'S e a tha fior chudromach le sin, gum bithear a’ toirt lan thaice is ghoireasan
freagarrach do thidsearan Gaidhlig son a h-uile pairt den obair aca.

Bu choir gun urrainn parantan suileachadh gu reusanta gum bi leantainneachd ann eadar a h-uile ire
de dh’fhoghlam Gaidhlig. Tha feum air leudachadh aig a h-uile ire — ach gu h-araid aig ire na h-ard-
sgoile.

Ged a tha daoine gu math mothachail air na trioblaidean trusaidh, tha feum air barrachd taice gus
deanamh cinnteach gun urrainn Ughdarrasan ionadail a bhith a’ toirt chothroman nas fhearr seachad
air foghlam Gaidhlig s na h-ard-sgoiltean. Dheigheadh am miann sin a dhéanamh gle fhollaiseach tro
bhith a’ comharrachadh cuid a sgoiltean mar sgoiltean meadhan na Gaidhlig, ged a bhiodh Uine a
dhith gus an leithid a leasachadh ann an cuid dhiubh. Tha feadhainn ann, ge ta, mar Ard-sgoil Phort
Righ, a b’ urrainn a bhith air an leasachadh gu luath mar ionad naiseanta son sar-mhaitheis ann am
foghlam tro mheadhan na Gaidhlig, le taic iomchaidh a bharrachd bhon Ughdarras ionadail.

Tha a’ buidheann a’ creidsinn gum bu choir ard-sgoiltean ann am Priomh Choimhearsnachdan
Gaidhlig, no ard-sgoiltean anns na bailtean mora dham bi na sgoilearan Gaidhlig a’ dol, a bhith air an
comharrachadh mar sgoiltean meadhan na Gaidhlig. A reir seo, bhiodh an liosta a’ gabhail a-steach
Ard-sgoil MhicNeacail, Sgoil an Tairbeirt, Sqoil Lionacleit, Ard-sgoil Bhagh a’ Chaisteil, Ard-sgoil
Phort Righ, Ard-sgoil Loch Abar, Ard-sgoil Thiriodh, Ard-sgoil ile is Ard-sgoil an Obain. Ann an co-

theacsa nam bailtean-mora, tha ard-sgoil comharraichte mu thrath ann an Glaschu, tha aon air a
gealltainn ann an Dun Eideann is bu choir Acadamaidh Rioghail Inbhir Nis a bhith air a
comharrachadh.

Leis gu bheil a’ Ghaidhlig air a teagasg tro ionnsachadh canain stéidhichte air cleachdadh canain tha
tidsearan Gaidhlig fo vallach a bharrachd. Tha feum air taic nas fhearr san t-sedomar-sgoile gus an
urrainn tidsearan an t-amas a choileanadh, minichte san Stitireadh Reachdail airson Foghlam
Gaidhlig, gun urrainn do chloinn “an aon ire fileantachd agus litearrachd a ruighinn ann an Gaidhlig
agus Beurla, agus irean coileanaidh fhreagarrach a ruighinn anns gach pairt eile den churraicealam
tron Ghaidhlig.” Bu choir cuideachadh a bharrachd san t-seomar-sgoile aig a h-uile ire, ach gu h-araid
san ire bhogaidh, a bhith na phairt de leasachaidhean a théid a chur an sas.

Ged a tha an Stivireadh Reachdail airson Foghlam Gaidhlig na dheagh mhineachadh air na bu choir do
pharantan suileachadh bho fhoghlam Gaidhlig, chan eil oifigearan nan ughdarras ionadail is
combhairlichean ro mhothachail air. Tha bearnan ann cuideachd is bhiodh e math nan deigheadh ath-
sgrudadh is Urachadh a dhéanamh air an Stiuvireadh is nan deigheadh mothachadh dhe a thogail am
measg pharantan, luchd-poileasaidh is solaraichean foghlaim.

A thuilleadh air cail eile, ma tha foghlam Gaidhlig a’ dol a choileanadh a phriomh amais aig an aon am
‘s atha e @' toirt bhuannachdan eaconamach is soisealta seachad, feumaidh ionmhas is goireasan gu
leor a bhith ann dha. Tha seo a’ gabhail a-steach luchd-obrach cho math ri taic-ionmhais, agus cha
bhi luchd-obrach ann gun ionmhas. Feumaidh maoineachadh son foghlam Gaidhlig a bhith air
aithneachadh mar phairt de phriomh mhaoineachadh is cosgaisean coitcheann foghlam na h-Alba is
feumar beachdachadh air feumalachdan na roinne ann am poileasaidhean foghlaim Riaghaltas na h-
Alba gu léir.

Ceangailte ri Foghlam, tha a’ bhuidheann a’ moladh:

3.4.1  Gus buannachdan eaconamach is foghlaim a lan-bhuileachadh feumar, mar éiginneachd, ro-
innleachd a dhealbh a thoisicheas a’ cur as don neo-ionannachd ann am foghlam Gaidhlig
aig ire ard-sgoile, a tha na bhacadh air togail canain agus misneachd gus an canan a
chleachdadh, leis an amas deanamh cinnteach gu bheil measgachadh farsaing de
chuspairean ri thaighinn tro mheadhan na Gaidhlig gu ire teisteanais.

Priomh Bhuidheann Buidhnean eile

Riaghaltas na h-Alba Bord na Gaidhlig
SQA (no a’ bhuidheann a thig na aite)
Foghlam Alba (no a’ bhuidheann a thig na
aite)
Ughdarrasan lonadail

Clar-ama Sa bhad

3.4.2  Mar éiginneachd, gun téid iomairt Ur a thoiseachadh gus tidsearan Ura a thaladh is aig an
aon am a bhith gu gniomhach a’ feuchainn ri toirt air tidsearan a tha uidheamaichte gus
teagasg ann an Gaidhlig, ach nach eil an-drasta a’ deanamh sin, a thighinn a dh’obair ann am
foghlam Gaidhlig. Dh’fhaodadh gum biodh gach iomairt a tha seo feumach air

brosnachaidhean maoineachaidh, iomairtean taice is togail misneachd gus cur ri
tarraingeachd teagasg na Gaidhlig.

Priomh Bhuidheann Buidhnean eile

Riaghaltas na h-Alba Bord na Gaidhlig
GTCS
Foghlam Alba (no a’ bhuidheann a thig na
aite)

Ughdarrasan lonadail iomchaidh

Clar-ama Sa bhad

3.4.3

Chun na h-ire as motha as urrainn, gum bu choir foghlam thidsearan a bhith air a libhrigeadh
tro mheadhan na Gaidhlig le oidhirpean Ura com-pairteach gus déanamh cinnteach gu bheil
foghlam Gaidhlig (i) air a bhrosnachadh bhon mheadhan agus (ii) air a dheanamh cho
ruigsinneach ‘s a ghabhas, a’ gabhail a-steach a bhith a’ cleachdadh ionnsachadh aig astar,
cho fad ’s nach eil sin a’ lagachadh togail nan sgilean canain Gaidhlig a tha a dhith gus a
bhith ag ullachadh thidsearan soirbheachail.

Priomh Bhuidheann Buidhnean eile

Riaghaltas na h-Alba Combhairle Maoineachaidh na h-Alba
lonadan Foghlam Thidsearan
GTCS
SQA (no a’ bhuidheann a thig na aite)
Foghlam Alba (no a’ bhuidheann a thig na
aite)
Ughdarrasan lonadail

Clar-ama Sa bhad

3.4.4

Gum bu choir taic fhreagarrach, chunbhalach a chur air doigh do luchd-cleachdaidh nan
trath-bhliadhnaichean is tidsearan Gaidhlig gus piseach a thoirt air cUisean is gleidheadh
luchd-obrach, a’ gabhail a-steach doighean bogaidh, ionnsachadh leantainneach fad-
dreuchd ann an sgilean canain is a bhith a’ solaradh farsaingeachd nas motha de ghoireasan
fior mhath gus cur as don fheum a th’ aig tidsearan a bhith a’ cruthachadh uimhir de na
stuthan teagaisg aca fhein.

Priomh Bhuidheann Buidhnean eile
Riaghaltas na h-Alba Bord na Gaidhlig
Sabhal Mor Ostaig
OGE a Tuath, an lar & Innse Gall
Storlann Naiseanta na Gaidhlig
Foghlam Alba (no a’ bhuidheann a thig na
aite)
Solaraichean ghoireasan eile
Ughdarrasan lonadail iomchaidh

Clar-ama Sa bhad

3.4.5 Gun cum measgachadh iomairtean orra a bhith a’ faighinn taic gus ionnsachadh Gaidhlig am
measg inbhich a chur air doigh ann an coimhearsnachdan, sna meadhanan, air-loidhne agus
ann an ionadan foghlaim adhartach agus ard-ire.

Priomh Bhuidheann Buidhnean eile
Riaghaltas na h-Alba Sabhal Mor Ostaig
MG ALBA
BBC ALBA
BBC Radio nan Gaidheal
Bord na Gaidhlig
Ughdarrasan lonadail iomchaidh
OGE a Tuath, an lar & Innse Gall
Clar-ama

3.4.6  Gum bu choir foghlam Gaidhlig a thoirt air adhart aig a h-uile ire, le cothrom air a
leasachadh tro chomhdhail is teicnedlas, far a bheil sin freagarrach, is le aithne air na
buannachdan eaconamach, is cuideachd foghlaim, a nochdas bho leasachadh agus
leudachadh solair. Gu h-araid, bu choir beachdachadh air mar a b’ urrainn coir laghail air
foghlam Gaidhlig a stéidheachadh mar dhoigh a bhith cinnteach gun teid solar a leudachadh
is cothroman air a leasachadh.

Priomh Bhuidheann Buidhnean eile

Riaghaltas na h-Alba Parlamaid na h-Alba
Bord na Gaidhlig
SQA (no a’ bhuidheann a thig na aite)
Foghlam Alba (no a’ bhuidheann a thig na
aite)
Comhairle Maoineachaidh na h-Alba
Ughdarrasan lonadail
Co-chruinneachadh Ughdarrasan lonadail na
h-Alba (COSLA)

Clar-ama

3.4.7  Gustoiseachadh air leasachadh a thoirt air na thathar a’ tairgse son foghlam Gaidhlig aig ire

ard-sgoile, bu choir Ughdarrasan ionadail co-chomhairleachadh a dhéanamh air na
cothroman a th’ ann ard-sgoiltean sonraichte a chomharrachadh mar sgoiltean Gaidhlig a b’
urrainn dearbhadh, tro sgrudadh bliadhnail, gu bheil amasan soilleir aca son solar Gaidhlig a
leasachadh aig ire ard-sqoile, fiu ‘s ma tha dubhlain ann san uine ghoirid.

Priomh Bhuidheann Buidhnean eile
Riaghaltas na h-Alba Combhairle nan Eilean Siar
Combhairle na Gaidhealtachd

Cothroman Eaconamach is Soisealta don Ghaidhlig: Aithisg do Runaire a’ Chaibineit airson lonmhas is na h-Eaconamaidh 31



Combhairle Earra-Ghaidheal & Bhoid
Comhairle Baile Dhun Eideann
Bord na Gaidhlig

Clar-ama Meadhan-uUine

3.4.8  Gum bu choir measgachadh de Phreantasachdan Bun-ire tro mheadhan na Gaidhlig a bhith
ri fhaighinn ann an AS5-6 do sgoilearan a tha airson dreuchdan a thoirt a-mach anns na
trath-bhliadhnaichean is ciram-soisealta, sna gniomhachasan cruthachail, cultar, dualchas,
turasachd, spors, biadh & deoch is an arainneachd nadarrach far am biodh cleachdadh na
Gaidhlig na bhuannachd no far am bite a’ brosnachadh adhartachadh a’ chanain.

Priomh Bhuidheann Buidhnean eile
Leasachadh Sgilean na h-Alba Riaghaltas na h-Alba
Bord na Gaidhlig
Sabhal Mor Ostaig
OGE a Tuath, an lar & Innse Gall
SQA (no a’ bhuidheann a thig na aite)
Foghlam Alba (no a’ bhuidheann a thig na
aite)
Ughdarrasan lonadail
Clar-ama

3.4.9 Gum biteagasg na Gaidhlig do luchd-ionnsachaidh riatanach son a h-uile sgoilear AS1-3 ann
an ard-sgoiltean anns na h-Eileanan Siar, san Eilean Sgitheanach is Loch Aillse, Loch Abar
Tiriodh is Ile agus gum bi cothrom ann dhaibhsan a tha airson teisteanas fhaighinn ann an
AS4-6. B’ urrainn seo a bhith air a chur an gniomh cuideachd ann an aitichean eile far a bheil
sgoilearan FTMG a’ dol a-steach a dh’ard-sgoiltean, mar eisimpleir Inbhir Nis, Glaschu agus
DUn Eideann.

Priomh Bhuidheann Buidhnean eile
Riaghaltas na h-Alba Bord na Gaidhlig
SQA (no a’ bhuidheann a thig na aite)
Foghlam Alba (no a’ bhuidheann a thig na
aite)
Ughdarrasan lonadail iomchaidh
Clar-ama
3.4.10 Gum bu choir sgrudadh is urachadh a dhéanamh air an Stitireadh Reachdail airson Foghlam

Gaidhlig is an inbhe aige a bhith air a chur air adhart gu farsaing ann am foghlam na h-Alba
le measgachadh de mhodhan-obrach gan cur an sas, tro phoileasaidh, aithrisean bliadhnail
is luchd-sgrudaidh sgoiltean, gus a bhith cinnteach gu bheil ughdarrasan ionadail is luchd-

poileasaidh foghlaim a’ cumail gu dluth ris na prionnsapalan aige.

Priomh Bhuidheann Buidhnean eile

Bord na Gaidhlig Riaghaltas na h-Alba
Combhairle Maoineachaidh na h-Alba
GTCS
SQA (no a’ bhuidheann a thig na aite)
Foghlam Alba (no a’ bhuidheann a thig na
aite)
Comann nam Parant Naiseanta
Ughdarrasan lonadail iomchaidh

Clar-ama Meadhan-uUine

3.4.11  Gun teid curraicealam Gaidhlig a leasachadh nach eil direach na eadar-theangachadh den
churraicealam Bheurla. An IUib seo bidh leantainneachd ann an togail canain, ionnsachadh
mu eachdraidh na h-Alba, beartas cultar na Gaidhlig is doighean-smaoineachaidh sonraichte
ceangailte ris a’ Ghaidhlig, mar an daimh is dleastanas a thaobh na h-arainneachd a tha an
lUib duthchas. Dh'fhaodadh gu bheil e comasach ceangal a dhéanamh eadar seo is 3.5.5.

Priomh Bhuidheann Buidhnean eile
Foghlam Alba (no a’ bhuidheann athig  Riaghaltas na h-Alba
na aite) Bord na Gaidhlig

Storlann Naiseanta na Gaidhlig

SQA (no a’ bhuidheann a thig na aite)
GTCS

Ughdarrasan lonadail iomchaidh
lonadan Foghlam Thidsearan
NadarAlba

Clar-ama Uine fhada

3.5 Priomh Roinnean

Tha a’ bhuidheann den bheachd gur iad na priomh roinnean anns a bheil na cothroman as fhearr son
cleachdadh soisealta is buannachd eaconamach na Gaidhlig foghlam, seirbheisean poblach, na trath-
bhliadhnaichean is curam soisealta, na gniomhachasan cruthachail, cultar, dualchas, turasachd,
spors, biadh & deoch is an arainneachd nadarrach.

Tha Roinn 3.3 @’ mineachadh mar a b’ urrainn Planaichean Gaidhlig na bu leirsinniche barrachd
obraichean a chruthachadh san roinn phoblaich is tha 3.4 a’ déiligeadh ris na cothroman soisealta is
eaconamach a b” urrainn nochdadh bho leudachadh air foghlam Gaidhlig.

Bidh na gniomhachasan cruthachail, nam measg craoladh is na h-ealain, a’ cur gu mor i
eaconamaidh na h-Alba. A thaobh Gaidhlig, tha iad cudromach son obraichean is a bhith a’
cruthachadh thoraidhean eaconamach.

Anns a' Mheasadh Bhuaidh Eaconamach mu dheireadh aig MG ALBA, mar eisimpleir, chithear gu
bheil obair na buidhne a’ cumail taic ri obraichean co-ionann ri 310 dreuchd lan-uine (FTE). Bhon an
seo thig cinneas an lan-luach (GVA) de £17.2m - £1.34 son gach £1 a th’ air a thasgadh is e soilleir gu

bheil comas fais aig an sin fhathast. Tha Feisean nan Gaidheal a’ cur taic ri obraichean co-ionannri
116.5 dreuchd lan-uine (FTE) air feadh Alba — agus tha 75 dhiubh sin air a’ Ghaidhealtachd is anns na
h-eileanan — agus tha teachd-a-steach luach mu £3m a’ tighinn bho na h-obraichean sin gach
bliadhna ann an Alba. Chaidh innse leis a’ Chomunn Ghaidhealach gun tug Mod Naiseanta Rioghail
2022 togail luach £2.5m ri eaconamaidh Pheairt thairis air naoi latha an tachartais. Rinn aithisg le
Combhairle Ghlaschu ann an 2022 measadh air na gniomhachasan cruthachail, comhla ri dreuchdan
ann am foghlam is san roinn phoblaich, is chaidh a thomhas gu bheil corr air 700 obair co-ionann ri
dreuchdan lan-Uine anns a’ bhaile a tha an crochadh air a’ Ghaidhlig. Nochd iad seo cinneas lan-luach
de mu thimcheall air £21.6m sa bhliadhna do eaconamaidh Ghlaschu.

'S iad seo direach beagan de na gniomhachasan cruthachail sam faighear cothroman son toraidhean
eaconamach is soisealta nas motha - tro bharrachd leasachaidh a dheanamh air measgachadh de
phroiseactan anns na meadhanan, cedl, litreachas, taisbeanaidhean cleasachd is feisean. Bhuineadh
seo gach cuid ri buidhnean is daoine fa leth a tha ag obair no gan cur fhéin an ceill tron Ghaidhlig is
iadsan dha a bheil a’ Ghaidhlig na rud a tha a’ cur ris no mar phairt de dh’obair shonraichte.

Bidh na gniomhachasan cruthachail is priomh roinnean eile, a’ gabhail a-steach spors is cur-
seachadan air a’ bhlar a-muigh, a’ cur gu mor ri math dhaoine —rud a bha follaiseach re staing a'’
Chorona-bhiorais. 'S iad cuideachd an doigh tro bheil an t-uamhas dhaoine a’ coinneachadh ris &’
chanan son a’ chiad uair no, mar a tha air a bhith follaiseach o chionn ghoirid, far an toisich iad ag
ionnsachadh a’ chanain gu h-araid mar inbhich.

Tha ardachadh mor ri thaicinn ann an cur-seachadan dualchais, is turasachd ceangailte ri sin is cultar
na Gaidhlig anns an fharsaingeachd, le aon bhon h-uile tritir luchd-tadhail ag radh gu bheil Uidh aca
ann a bhith ag ionnsachadh barrachd mun Ghaidhlig nuair a thig iad a dh’Alba.

Fhad ’s a thaiarrtas mor ann son chothroman trom faigh daoine edlas air a’ bhlar a-muigh, ’s e an
ceangal eadar canan is cultar na Gaidhlig agus an arainneachd nadarrach rud trom b’ urrainn tuilleadh
fais tighinn. Feumaidh na th’ air a thabhann do dhaoine a bhith air a leasachadh gus frithealadh air an
iarrtas seo — bhrosnaicheadh seo daoine gu bhith a’ cleachdadh barrachd Gaidhlig, chuireadh e ris an
eaconamaidh is chuireadh e ri féin-urram is math dhaoine.

Mar a chaidh a mhineachadh le Ar Storas Gaidhlig, 's urrainn cothroman turasachd a bhith a’ buntainn
ri margaidh labhairt no ionnsachaidh Ghaidhlig ionadail no ri margaidh naiseanta is eadar-naiseanta
far a bheil aite na Gaidhlig a’ cur ris na feartan sonraichte is tarraingeach a tha a’ taladh luchd-turais
gu sgirean sonraichte.

O chionn ghoirid tha fas ri fhaicinn ann an cur-seachadan spors tron Ghaidhlig is tha seo air curri
farsaingeachd nan suidheachaidhean san teid Gaidhlig a chleachdadh gu soisealta leis na
buannachdan eaconamach, soisealta is do mhath dhaoine a thig as an roinn seo. Tha seo fior
cuideachd a thaobh chur-seachadan air a’ bhlar a-muigh trom b’ urrainn ceangal a bhith air a
dheanambh ri canan is cultar na Gaidhlig.

Ceangailte ri Priomh Roinnean tha a’ bhuidheann a’ moladh:

3.5.1  Fhad’s athasinn ag aithneachadh comas a’ Phrograim Aiteachan Com-pairteach aig Alba
Chruthachail, bu choir gun teid Ro-innleachd Ealain Ghaidhlig naiseanta ullachadh a tha &’
mineachadh dhoighean son a bhith a’ toirt taic is a’ cur ris na cothroman eaconamach a th’
ann dhaibhsan a tha ag obair anns na gniomhachasan ealain is sgrin far an i Gaidhlig am

meadhan libhrigidh no far a bheil i ceangailte ris an obair a thathar a’ déanamh san t-seorsa
ealain aca.

Priomh Bhuidheann Buidhnean eile

Alba Chruthachail Riaghaltas na h-Alba
Bord na Gaidhlig
MG ALBA
Sgrin Alba

EventScotland
Companaidhean Gaidhlig
Buidhnean Ealain Gaidhlig

Clar-ama Sa bhad

3.5.2 Mar aithne air cho cudromach s a tha craoladh is na meadhanan didseatach gu h-
eaconamach, soisealta is a thaobh foghlaim, bu choir maoineachadh a bharrachd a bhith ri
fhaighinn son MG ALBA, is eile, gus a dhéanamh comasach do dhaoine measgachadh de
phrograman Ura a leasachadh, le barrachd dhiubh air an déanamh ann am Priomh
Choimhearsnachdan Gaidhlig, son an craoladh air telebhisean, radio agus air seirbheisean
didseatach le poileasaidh canain laidir a thogas cleachdadh na Gaidhlig is le fo-thiotalan mar
roghainn.

Lead Bodies Buidhnean eile

Riaghaltas na h-Alba BBC

MG ALBA Roinn a’ Chultair, nam Meadhanan & Spors
Alba Chruthachail
Sgrin Alba
Craoladairean didseatach eile

Clar-ama

3.5.3 Gum bu choir leantainn leis a’ chompairteachas a stéidhich VisitScotland gus taic a thoirt do

thurasachd Ghaidhlig le farsaingeachd mhor de bhuidhnean ag obair gus piseach a thoirt air
na cothroman a th” ann do luchd-tadhail edlas a chur air a’ Ghaidhlig.

Priomh Bhuidheann Buidhnean eile
VisitScotland Riaghaltas na h-Alba
Bord na Gaidhlig
Alba Chruthachail
EventScotland
AEA
IGE
MG ALBA
Sabhal Mor Ostaig
Buidhnean Gaidhlig
Urrasan Dualchais
Ughdarrasan lonadail iomchaidh

Buidhnean Stiviridh Cheann-uUidhe

Clar-ama Sa bhad

3.5.4

Gum bu choir measgachadh de chothroman treanaidh gniomhachais a chruthachadh son
daoine ullachadh a dhol a dh’obair ‘s na meadhanan, chun na h-ire as motha as urrainnear tro
mheadhan na Gaidhlig, gus barrachd chothroman fastaidh a chruthachadh, cur ri cleachdadh
na Gaidhlig is gus sgilean ionnsachadh do dhaoine a theid a chur an sas ann an iomadh
dreuchd.

Priomh Bhuidheann Buidhnean eile

MG ALBA Companaidhean Riochdachaidh Neo-
eisimeileach
Leasachadh Sgilean na h-Alba
Sabhal Mor Ostaig
OGE

Clar-ama Meadhan-uUine

3-5:5

A’ leantainn air na chaidh iarraidh san aithisg Ecosystem Services and Gaelic a dh'thoillsich
NadarAlba ann an 2021, gun teid rannsachadh a bharrachd a dhéanambh air an aite aig canan
is cultar na Gaidhlig, is an ceangal aca ri tir na Gaidhealtachd, ann a bhith a’ brosnachadh fein-
urram, slainte is math dhaoine le suUil air piseach a thoirt air eolas, cothroman is a bhith a’
cruthachadh chothroman soisealta is eaconamach a bhuineas ris an arainneachd nadarrach.

Priomh Bhuidheann Buidhnean eile
NadarAlba Riaghaltas na h-Alba
Bord na Gaidhlig
Ughdarrasan lonadail iomchaidh

Clar-ama Meadhan-uUine

3.5.6

A thuilleadh air na molaidhean sonraichte ann an 3.5.1-3.5.5, gum bu choir cothroman
eaconamach a bhith air an neartachadh tro bhith ag ardachadh na taice a th’ ann do
bhuidhnean is companaidhean Gaidhlig is Gaidheil fa leth a tha ag obair thairis na priomh
roinnean gu léir gus solar a leudachadh, barrachd dhaoine fhastadh is coimhearsnachdan a
neartachadh buileach.

Priomh Bhuidheann Buidhnean eile
IGE Bord na Gaidhlig
Alba Chruthachail
VisitScotland
Sgrin Alba
AEA
Urrasan Dualchais

Foghlam Alba (no a’ bhuidheann a thig na
aite)

MG ALBA

SporsAlba

Ughdarrasan lonadail is buidhnean leth-
eisimeileach

Clar-ama Meadhan-uUine

4 A’ cur molaidhean na buidhne an gniomh

Chaidh iarraidh air a’ bhuidhinn beachdachadh air molaidhean agus far am b’ urrainn na molaidhean
sin a stitireadh. Cha deach iarraidh oirre plana ullachadh son buileachadh nam molaidhean. Chan eil
an aithisg seo na roghainn eile an aite Plana Naiseanta na Gaidhlig.

Tha a’ cheist ann an vair sin: ciamar a théid molaidhean na buidhne a chur an sas?

Leis a’ chuid as motha de na molaidhean bidh priomh bhuidheann ag obair le buidhnean eile. Mar sin,
dh’fhaodadh gur e aon doigh obrach taghadh de phlanaichean nas lugha ullachadh eadar a’ phriomh
bhuidheann is na buidhnean eile. Dh’fhaodadh gu bheil feadhainn de mholaidhean na buidhne a’ co-
fhreagairt air Plana Naiseanta na Gaidhlig 2023-28. Mur a h-eil, b’ urrainnear an toirt a-steach dhan
Phlana Naiseanta ma tha sin comasach san Uine mus téid aontachadh leis na Ministearan.

'S e doigh-obrach eile —'s mathaid am fear as dualtaiche — gun ullaich Roinn Ghaidhlig is Albais
Riaghaltas na h-Alba, comhla ri co-obraichean anns a’ Bhuidhinn-stiviridh airson Leasachadh
Eaconamach, plana-gniomh son molaidhean na buidhne, gun dean iad sgrudadh air mar a tha
buidhnean eile a’ cur taic ris na molaidhean agus gun dean iad cinnteach gun teid na molaidhean a
bhuileachadh.

Tha a’ bhuidheann gu mor airson gun teid a molaidhean a bhuileachadh, le fiosrachadh soilleir air an
adhartas a nithear, is thathar an dochas gun lorgar doigh-obrach a dh’adhbhraicheas cho beag Upraid
’s as urrainnear do na buidhnean Gaidhlig is poblach a tha mu thrath an sas ann a bhith a’ libhrigeadh
measgachadh de phlanaichean is iomairtean. A dh’aindeoin seo, théid cur ri vallach obrach nam
buidhnean sin, is tha e cudromach gun aithnich a’ bhuidheann sinisi a’ cur a-steach a molaidhean.

Chuireadh a’ bhuidheann failte air cdmhradh a bharrachd a thaobh buileachaidh nam biodh sin
feumail.

Leas-phaipear1 Raon-ughdarrais na buidhne bho Runaire a’
Chaibineit airson lonmhas agus na h-
Eaconamaidh

'S e atha a’ bhuidheann seo a’ suileachadh gum bu choir daimh a bhith ann eadar Gaidhlig is
iomairtean soisealta is eaconamach a tha na bhuannachd don da chuid.

Bidh focas aig a’ bhuidhinn gus Gaidhlig a neartachadh tro bhith a’ cur focas air cothroman
eaconamach is gus an eaconamaidh a neartachadh tro bhith a’ déanamh an fheum as motha de
chothroman Gaidhlig.

Gus an urrainn don bhuidhinn seo a dhéanamh bidh i airson comhraidhean a chumail is beachd
fhaighinn air na h-iomairtean Gaidhlig a chaidh a chur an sas is aig an robh buannachdan soisealta is
eaconamach agus air na h-iomairtean nas fharsainge a chaidh a chur an sas aig a bheil comas deagh
bhuaidh a thoirt air a’ Ghaidhlig.

Tron obair seo, bidh a’ bhuidheann airson faighneachd dé na doighean san urrainnear leudachadh air
na cothroman seo, gus leasachaidhean a dhéanamh is togail air na th’ ann mu thrath.

Bidh a’ bhuidheann cuideachd ag iarraidh beachdachadh air dé na h-innealan is buidseatan a tha mu
thrath ann gus adhartas a dheanambh leis na rudan seo.

Bidh a’ bhuidheann cuideachd ag iarraidh focas a chur air cothroman Ura, bearnan, cothroman nach
eilear a’ gabhail.

Feumaidh a’ bhuidheann cuideachd beachdachadh air molaidhean is far am bu choir na molaidhean
seo a stiireadh. Théid na molaidhean fhoillseachadh.

Son clar-ama, coinnichidh a’ bhuidheann sia tursan, le aon choinneamh gach mios, is bidh
molaidhean air an cur gu na ministearan as t-Fhoghar 2022.

Leas-phaipear2 lomraidhean

'S e na leanas taghadh de dh'fhoillseachaidhean air na bheachdaich a’ Bhuidheann fhad ‘s a bha iad a’
sgriobhadh na h-aithisge seo.

BBC News: Warning of crisis in Gaelic teacher recruitment (Pios Naidheachd, 4 Damhair 2022)
Bord na Gaidhlig: Stivireadh air Deasachadh Phlanaichean Gaidhlig

Bord na Gaidhlig: Aithisgean air Suirbhidh Beachdan Soisealta na h-Alba 2021

Bord na Gaidhlig: Stivireadh Reachdail airson Foghlam Gaidhlig

Bord na Gaidhlig: Plana Canain Naiseanta na Gaidhlig 2018-23

Bord na Gaidhlig: Dreachd Plana Canain Naiseanta na Gaidhlig 2023-28

Bord na Gaidhlig: Place-based approaches to growing the economy (paipear a chaidh a thoirt dhan
Bhuidhinn)

Bord na Gaidhlig: am maoineachadh a tha dha-rireabh air a bhith ann an taca ri fior ire maoineachaidh
2007-08 a reir fior luach an latha an-diugh (fiosrachadh a chaidh a thoirt dhan bhuidhinn)

Bord na Gaidhlig: Initial Evidence Paper (paipear a chaidh a thoirt dhan Bhuidhinn)
Bord na Gaidhlig: Wellbeing and Gaelic (paipear a chaidh a thoirt dhan Bhuidhinn)
Bord na Gaidhlig: Aithris — Luchd-teagaisg (paipear a chaidh a thoirt dhan Bhuidhinn)

Bord na Gaidhlig: Additional Information for Working Group on Economic and Social Opportunities for
Gaelic (paipear a chaidh a thoirt dhan Bhuidhinn)

Brooks, An Dtr S: Second homes: Developing new policies in Wales

Comann na Camanachd: New Shinty Gaelic Language Development Officer for Skye (Brath Naidheachd,
8 Dubhlachd 2022)

https://shinty.com/new-shinty-gaelic-lanquage-development-officer-for-skye/

Caimbeul, A, Am Morair Bracadal agus eile son Riaghaltas na h-Alba: Independent review of hate crime
legislation in Scotland: Final Report

Comann nam Parant Port Righ: Gaelic Medium Education Development at Portree High School - Proposal
for discussion

Combhairle nan Eilean Siar: New Settlement Officer Appointed in Outer Hebrides

Alba Chruthachail: Place Programme

Coimisean na Croitearachd: Succession to croft tenancies

DC Research Earr. airson Comhairle Baile Ghlaschu agus Bord na Gaidhlig: Eaconamachd na Gaidhlig ann
an Glaschu

DC Research airson IGE agus eile: Ar Storas Gaidhlig
EKOS airson MG ALBA: Economic and social value of MG ALBA
Ekosgen agus eile airson IGE: Young People and the Highlands and Islands: Maximising Opportunities

FC Sonas

Foxley, An Dtr. M & Roberston, An t-Oll. B: Gaelic Medium Education, Immediate Action Required
(paipear a chaidh a thoirt dhan Bhuidhinn)

lonad Fraser of Allander, Oilthigh Shrath Chluaidh: Long-term Economic Implications of Brexit

lomain Cholmcille

Macllleathain, R airson NadarAlba: Ecosystem Services and Gaelic: a Scoping Exercise

Macleoid, F — Paipear air deamografachd (paipear a chaidh a thoirt dhan Bhuidhinn)
Misneachd Alba: Manifesto Misneachd 2021

Rothach, D: Kilbeg Housing Development (paipear a chaidh a thoirt dhan Bhuidhinn)

https://www.bbc.co.uk/news/uk-scotland-highlands-islands-63130655
https://www.bbc.co.uk/news/uk-scotland-highlands-islands-63130655
https://www.gaidhlig.scot/gd/naidheachdan/suirbhidh-beachdan-soisealta-na-h-alba/
https://www.gaidhlig.scot/gd/naidheachdan/suirbhidh-beachdan-soisealta-na-h-alba/
https://www.gaidhlig.scot/wp-content/uploads/2018/03/BnG-PCNG-18-23.pdf
https://www.gaidhlig.scot/wp-content/uploads/2018/03/BnG-PCNG-18-23.pdf
https://www.gaidhlig.scot/wp-content/uploads/2022/04/BnG-consult-NLGP-F.pdf
https://www.gaidhlig.scot/wp-content/uploads/2022/04/BnG-consult-NLGP-F.pdf
https://www.gov.wales/sites/default/files/publications/2021-03/second-homes-developing-new-policies-in-wales.pdf
https://www.gov.wales/sites/default/files/publications/2021-03/second-homes-developing-new-policies-in-wales.pdf
https://shinty.com/new-shinty-gaelic-language-development-officer-for-skye/
https://shinty.com/new-shinty-gaelic-language-development-officer-for-skye/
https://shinty.com/new-shinty-gaelic-language-development-officer-for-skye/
https://shinty.com/new-shinty-gaelic-language-development-officer-for-skye/
https://www.gov.scot/binaries/content/documents/govscot/publications/progress-report/2018/05/independent-review-hate-crime-legislation-scotland-final-report/documents/00535892-pdf/00535892-pdf/govscot%3Adocument/00535892.pdf
https://www.gov.scot/binaries/content/documents/govscot/publications/progress-report/2018/05/independent-review-hate-crime-legislation-scotland-final-report/documents/00535892-pdf/00535892-pdf/govscot%3Adocument/00535892.pdf
https://www.gov.scot/binaries/content/documents/govscot/publications/progress-report/2018/05/independent-review-hate-crime-legislation-scotland-final-report/documents/00535892-pdf/00535892-pdf/govscot%3Adocument/00535892.pdf
https://www.gov.scot/binaries/content/documents/govscot/publications/progress-report/2018/05/independent-review-hate-crime-legislation-scotland-final-report/documents/00535892-pdf/00535892-pdf/govscot%3Adocument/00535892.pdf
https://www.dropbox.com/s/r62k6oxvsd0js6z/CnPP-PHS030918.pdf?dl=0
https://www.dropbox.com/s/r62k6oxvsd0js6z/CnPP-PHS030918.pdf?dl=0
https://www.dropbox.com/s/r62k6oxvsd0js6z/CnPP-PHS030918.pdf?dl=0
https://www.dropbox.com/s/r62k6oxvsd0js6z/CnPP-PHS030918.pdf?dl=0
https://www.cne-siar.gov.uk/news/2022/june/new-settlement-officer-appointed-in-outer-hebrides/
https://www.cne-siar.gov.uk/news/2022/june/new-settlement-officer-appointed-in-outer-hebrides/
https://www.creativescotland.com/funding/funding-programmes/targeted-funding/place-programme
https://www.creativescotland.com/funding/funding-programmes/targeted-funding/place-programme
https://www.crofting.scotland.gov.uk/userfiles/file/regulatory_factsheets/factsheet-succession-03032022.pdf?d=03/03/2022%2009:25:22
https://www.crofting.scotland.gov.uk/userfiles/file/regulatory_factsheets/factsheet-succession-03032022.pdf?d=03/03/2022%2009:25:22
https://www.hie.co.uk/media/5589/hieplusexecutiveplussummary-gaelic-web.pdf
https://www.hie.co.uk/media/5589/hieplusexecutiveplussummary-gaelic-web.pdf
https://mgalba.com/wp-content/uploads/2021/10/EIA-3.pdf
https://mgalba.com/wp-content/uploads/2021/10/EIA-3.pdf
https://www.hie.co.uk/media/3007/youngpluspeopleplusandplustheplushighlandsplusandplusislandsplus-plusmaximisingplusopportunitiesplus-plusreport.pdf
https://www.hie.co.uk/media/3007/youngpluspeopleplusandplustheplushighlandsplusandplusislandsplus-plusmaximisingplusopportunitiesplus-plusreport.pdf
https://fcsonas.com/
https://fcsonas.com/
https://archive2021.parliament.scot/S5_European/General%20Documents/Fraser_of_Allander_-_Brexit.pdf
https://archive2021.parliament.scot/S5_European/General%20Documents/Fraser_of_Allander_-_Brexit.pdf
https://colmcille.net/en/iomaincholmcille/
https://colmcille.net/en/iomaincholmcille/
https://www.nature.scot/sites/default/files/2021-03/Publication%202021%20-%20NatureScot%20Research%20Report%201230%20-%20Ecosystem%20Services%20and%20Gaelic.pdf
https://www.nature.scot/sites/default/files/2021-03/Publication%202021%20-%20NatureScot%20Research%20Report%201230%20-%20Ecosystem%20Services%20and%20Gaelic.pdf
https://drive.google.com/file/d/1Dajk3SgUcG9vNRmuC8jWZcuMl9tmwjB8/view?fbclid=IwAR2p2gdO2r07TvuC454AcPbTDCd9EEJX9PJYn66ozyEf_dPFGPdE3m4KWwM
https://drive.google.com/file/d/1Dajk3SgUcG9vNRmuC8jWZcuMl9tmwjB8/view?fbclid=IwAR2p2gdO2r07TvuC454AcPbTDCd9EEJX9PJYn66ozyEf_dPFGPdE3m4KWwM

Claran Naiseanta na h-Alba: Cunntas-sluaigh na h-Alba 2011: Gaelic Report parts 1 & 2 (bho larach-lin
Oilthigh Dhun Eideann)

Geata Oifigeil nan Eilean Farach: People and Society in the Fares Islands

O Giollagain, Conchur (Deas.) The Gaelic Crisis in the Vernacular Community

Perth Gazette: £2.5m boost to Perth thanks to The Royal National Mod 2022 (Pios Naidheachd, 2 Gearran
2023

Sabhal Mor Ostaig 1.5 millean neach ag ionnsachadh na Gaidhlig air Duolingo, a réir data Ur (Brath
Naidheachd, 29 Samhain 2022

Sabhal Mor Ostaig: SpeakGaelic, goireas ioma-urlar ga chur air bhog (Brath naidheachd, 15 Damhair
2021)

Riaghaltas na h-Alba: Scotland National Strategy for Economic Transformation: Evidence from Regional
Economic Partnerships (gheibhear REP na Gaidhealtachd agus nan Eilean an |Uib seo)

Riaghaltas na h-Alba: [sland Communities Impact Assessments: Guidance and Toolkit
Riaghaltas na h-Alba: A Culture Strategy for Scotland

Riaghaltas na h-Alba: Co-chomhairleachadh air Geallaidhean Riaghaltas na h-Alba do Ghaidhlig agus
Albais agus Bile nan Canan Albannach

